
ህዱኣትን ሰላም ዘለኩምን ኴንኩም ጽንሑ፣ ግን ከኣ ነቲ ኣብ ወንጌላት ዝርከብ ቅዱስ ቃል ምእዋጅኩም ንኽትቅጽሉ ምስ 

ዘድሊ ጽኑዕ ቆራጽነት   

ሰንበት፣ ጥቅምቲ 20፣ 2013 ሰዓት 12፣07 

ኣዚኺ ፍቕርቲ ጓለይ፣ ንኩሉኹም ፍቑራት ሃዋርያተይ - ነቶም ኣብ ምድሪ ትመላለሱን ነቶም ቃለይ ትእውጁን - እቲ 

ክገልጸልኩም ዝምነዮ - ነገር ኣባይ ኣብ የሱስኩም ቅድሚ ሕጂ ጌርክሞ ካብ እትፈልጦ ንላዕሊ ክትለግቡ ኣለኩም። እዚኤን 

ኣብ ቅድሜኹም ዘለዋ ግዜያት ኣሸገርቲ ክኾና ኢየን፣ ነቶም ኣባይ፣ ምሳይን ንዓይን ትጸንሑ ድማ ኣብ’ተን ዝመጻ ጸልማት 

መዓልታት እቶም ንሃልሃልታ ብርሃነይ ክትዕቅቡ ሓላፍነት ክህልወኩም ኢዩ።       

ፍቱዋት ደቀይ፣ ህዱኣትን ሰላም ዘለኩምን ኴንኩም ጽንሑ፣ ግን ከኣ ነቲ ኣብ ወንጌላት ዝርከብ ቅዱስ ቃል ኣብ ኩሉ 

ኩርናዓት ዓለም ምእዋጅኩም ንኽትቅጽሉ ምስ ዘድልየኩም ቆራጽነት። ንስኹም፣ እቶም ኣብ ዓለም ተሪፍኩም ዘለኹም 

ሰራዊተይ፣ ንኩሎም ደቂ ኣምላኽ ናባይ ኣብ ምምጻእን ካብ’ቲ ንሚልዮናት ዝጉልቦም ሃፋ ክፍኣት ኣብ ምድሓኖም 

ክትሕግዙ ኢኹም። ናተይ ኢኹም’ሞ፣ ዓለም እትድሕነሉ መንገዲ እናጸረግኩም ኣብ ውሽጢ ብርሃን እግዚኣብሄር 

ተመላለሱ።  

ጸጋታተይ ኣብ ልዕሌኹም ይፈስሱ ኣለዉ፣ ፍቑራት ሃዋርያተይ፣ ሓንሳብ ኣነ እመርሓኩም ከም ዘለኹም ምስ እትፈልጡን 

ብኣይ ሙሉእ ብሙሉእ ምስ እትኣምኑን፣ ዝኾነ ጉድኣት ኣይክመጻኩምን ኢዩ። እንተኾነ ግን ንገዛእ ርእስታትኩም ፍቓደኛ 

ኣገልገልቲ ምትላል ክኾና እንተፈቒድኩም፣ ሽዑ ሓለዋይ ንዓኹም ኣይክሽፍንን ኢዩ። እቶም ምስ’ቲ ናይ ሓሶት ነቢይን እቲ 

ጸረ-ክርስቶስን እትውግኑ፣ ኣብ መፈንጠራ ሰይጣን ክትኣትዉ ኢኹም፣ ንሱ ድማ ፈጺሙ ኣይክሓድገኩምን ኢዩ። እቶም 

ካባኻትኩም ኣብ ጎኒ ጸላእተይ እትስጉሙን ጽዋዕ ናይ’ቲ ከይሲ እትጭልጡን፣ ክትብድህዎ እንተደፊርኩም ኬጥፋኣኩም 

ኢዩ።  

ሕጂ ስምዑ፣ መጠንቐቕታይ - ምስ’ቲ ኣራዊት ወግኑ’ሞ ምንፍቕና ኬተኽብሩ ዘይቅዱስ ማሕላ ማሓሉ፣ ሽዑ ንነብሲኹም 

ካብ’ቲ ጽያፍ ትሕዞኡ ኬተወጽኡ ኣዝዩ ከቢድ ኮይኑ ክትረኽቡዎ ኢኹም። ነቲ ሓቂ ንኽትርእዩ እቲ ልቦና ክህልወኩም’ሲ 

ጸልዩ ደኣ።      

የሱስኩም 

 

 

 



ኣብ ውሽጢ ቤተ ክርስቲያነይ ዘሎ ምምቕቓል ናብ ዝተፈላለየ መድረኻት ክከፋፈል ኢዩ 

ሰንበት፣ ጥቅምቲ 20፣2013 ሰዓት 17፣48 

ኣዚኺ ፍቕርቲ ጓለይ፣ ኩሉኹም ናብ ዓለም ኪዱ’ሞ ወንጌላት ኣስፍሑ፣ ምኽንያቱ ቅድሚ ምስጓግ እታ ቤተ ክርስቲያነይ 

ብዕቱብ ምጅማሩ ነዚ ክትፍጽሙዎ ዘለኩም ስለዝኾነ። 

 ኩሉ እምነትኩም ኣባይ ከተንብሩዎ ኣለኩም፣ እታ ዓባይ መዓልቲ ክትመጽእ እንኮላ ድማ ብኣካልን ብመንፈስን፣ ኣብ ቛሕ 

ሰም ዓይኒ፣ ናብ ሕቑፈይ ክብ ከም እትብሉ ብምፍላጥ ተጸናንንዑ። ስለዚ’ዩ ድማ ብፍቕሪን ዓቕሊን ንዓለም ብዛዕባ 

ኣስተምህሮታተይ ኬተዘክሩዋ ዘለኩም። ሓጥያት ከምዘሎን ከምዝሕደገሎምን ኣዘክሩዎም፣ እንተኾነ ግዳ ክሓድገሎም 

መጀመርያ ንዓይ ክሓቱኒ ኣለዎም። ሽሕ’ኳ ሓጥያት ካልኣይ ፍጥረት ሰብ ምዃኑ ይነገሮም፣ ከም ደቂ ኣምላኽ መጠን ኣብ 

ነፍሲ ወከፍ ኣጋጣሚ ንዕርቂ ክሓቱ ከምዘለዎም ክፈልጡ ኣለዎም፣ ዕቤት ሓጥያታቶም ከመይ ይመስሉ ብዘይገድስ። 

ሓጥያት ኢዩ ካብ እግዚኣብሄር ዝፈልየኩም። ዝያዳ ብዝሓጣእኩም መጠን፣ ዝያዳ ደልሃመት እንዳወረሰኩም ይመጽእ፣ 

ጥሉቕ ስቓይ ክስማዓኩም ኢዩ፣ ከምኡ’ውን ዕረፍቲ ካብ ምስኣንኩም ዝተላዕለስ ብዘይ ጸጋ ናተይ ንቃንዛኹም ዘፋዂሶ ወይ 

ድማ ሰላም ዜምጻኣልኩም ኣይክህሉን ኢዩ።   

እቲ ግዝኣት ኑፋቔ ምስተጀመረ፣ እቶም ኣብኡ ዝተሳተፉ ኣዝዩ ሕሱም ጽምዋን ሓዘንን ክስምዖም ኢዩ። እንተኾነ፣ ነቲ ደጋዊ 

ዓለም፣ ኩሎም ንቤተ ክርስቲያን ቅቡላት ኮይኖም ክርኣዩ ኢዮም። ብውሽጥኹም ክትሳቐዩ እንከለኹም፣ ኩሎም ብስም 

ዓለማዊት ሕብርቲ ቤተ ክርስቲያን ዝካየዱ ግዳማውያን በዓላት፣ ምቾት ክኼልኡኹም ኢዮም። እቲ ኑፋቔ ኣብ ቤተ 

ክርስቲያነይ ምትእትታው ካብ ዝጀመረሉ ኣብ ውሽጢ ሽዱሽተ ወርሒ፣ ብዙሓት ካብቶም ንጻውዒተይ ዕሽሽ ዝበሉ፣ 

ክሃድሙን ነቶም ንሓቀኛ ቃለይ እሙናት ኮይኖም ዝጸንሑ ከናድይዎምን ኢዮም። ሽዑ ሰራዊተይ ክመልእ፣ ክዓቢን ነቶም 

ካብ ኩለን ኣብያተ ክርስቲያን ዝተረፉ ኣኪቡ ነቲ መንፈስ እከይ ክዋግኡዎ ኢዮም።       

ኣብ ውሽጢ ቤተ ክርስቲያነይ ዘሎ ምምቕቓል ናብ ዝተፈላለየ መድረኻት ክከፋፈል ኢዩ። እቲ ቀዳማይ መድረኽ ዝኾነሉ 

እቶም ንዓይ ብሓቂ ዝፈልጡኒን ንሓቅነት እቶም ቅዱሳት ወንጌላት ዝርድኡን ጥራይ ብስመይ ንዝመጽእ ሓሶታት ክቕበልዎ 

ከምዘይክእሉ ዝውስንሉ ኢዩ። እቲ ካልኣይ መድረኽ ዝመጽኣሉ ድማ ሰባት ንቅዱሳት ምስጢራት ከም’ቲ ክኾንዎ ዝግባእ 

ክረኽቡ ኣብ ዝኽልኡሉ ግዜ ኢዩ። እቲ ሳልሳይ መድረኽ ኣብያተ ክርስቲያነይ ምስተራኸሳ ክኸውን ኢዩ፣ ንሱ ድማ እቶም 

ቅዱሳት ኣገልገልተይ፣ ኣብ መወዳእታኡ፣ ኣብ መጽሓፈ ራእይ ንዝርከብ ሓቂ ምስተርድኡዎ ዝኸዉን ኢዩ።     

ነቢያተይ ኣይሕስዉን ኢዮም። ክገብሩዎ ንዝሕተትዎ ነገር ኣይፈትዉዎን ኢዮም። ንቅዱስ ቃለይ ጥራይ ኢዮም ዝገልጹን፣ 

በቲ ቅዱስ ፍቓድ ኣቦይ ዝተመርሑዎ ዝፍጽሙን። እታ ናይ መወዳእታ ነቢይ - ንዓለም ንዳግማይ ምጽኣቱ ኬተዳልዋ እታ 

እንኮ ብሰማያት ፍቓድ ዝተዋህባ - ከምዝመጸት ምልክታቱ ሕጂ እንሄ’ለዉ። እቶም ካብ ሰማያት ንዓለም ዝተዋህቡ 

ትንቢታት ክትርድኡዎም ኬለኹም፣ ዕላምኦም - እምነትኩም ንክውስኹን ንቅዱስ ቃለይ ሓቀኛ ኴንኩም ክትጸንሑ 



ንኼርግጹን፣ ሽዑ ክትቅበልዎም ኢኹም። ከም’ቲ ዝተገልጹዎ ክፍጸሙ እንከለዉ ድማ፣ ሽዑ ነቲ ሓቂ ክትፈልጡዎ 

ኢኹም።     

ድሉዋት ኩኑ። ሰላም ይሃልኹም፣ ምኽንያቱ ነቲ ኣብ ምድሪ ዝተረፈ ሰራዊተይ ኬተቑሙ ሕጂ ክትእከቡ እንከለኹም 

ምሳኹም ክስጉም ኢየ።  

የሱስኩም  

 

 

 

 

 

 

 

 

 

 

 

 

 

 

 



ከም’ቲ ዕያውቲ ናብ መሕረዲኤን ዝስዕባኦ፣ ከምኡ ድማ ንሳቶም ኣብ መንገዲ ጥፍኣቶም ክስዕቡ ኢዮም  

ሶኒ፣ ጥቅምቲ 21፣ 2013 ሰዓት 10፣56 

ኣዚኺ ዝተፈቐርኪ ጓለይ፣ እቲ ዝዓበየ ጥልመት ፍቑራት፣ እሙናት ደቀ-መዛሙረይ - እቶም’ኳ ወትሩ ነታ ሓቂ ኣጥቢቖም 

ዝሕዙዋ - በቶም ነቲ ዓብዪ ምትላል ግዳይ ዝወድቁ ኣብ ቤተ ክርስቲያነይ ዘለዉ ሰዓብተይ ክኸዉን ኢዩ።   

ብዙሓት ሰባት፣ ብምኽንያት ግጉይ እሙንነቶም፣ በቲ ልጓም ኣብ ኩሉ ዘለዋ ኣብያተ ክርስቲያነይ ዝሕዝ ኣምሰሉ ክታለሉ 

ኢዮም። ዋላ’ኳ ሓደ ሓደ ግዜ በቶም ብዘይቅኑዕ ኣሰዃኹዓ ዝውሰዱ ዘይልሙዳት ትርጉማት ቅዱስ ቃለይ ክሰምዑ 

እንከለዉ ስክፍታታት ይሰምዓዮም እምበር፣ ከምተን ናብ መሕረዲኤን ዝስዕባ ዕያዉቲ፣ ናብ ጥፍኣቶም ክስዕቡ ኢዮም። ነቲ 

ናይ ሓሶት ነቢይ ውዳሴ ኬውሕዙሉ ኢዮም፣ ከምኡ’ውን ከም ሓደ ዓብዪ ኣምባገነን ክዕልልሉ ኢዮም፣ ሓደ ገዚፍ ሰራዊት 

ክፈጥሩ ድማ ከም ሓደ ክኾኑ ኢዮም። እዚ ሰራዊት’ዚ ኣብ ልዕሊ ከምኣቶም ዝኣመሰሉ ክርስቲያናት እቲ ዝዓበየ ግፍዒ 

ክፍጽም ኢዩ። ኣብ’ዚ ስለ እቲ ሓቂ ዝግበር መሪር ግጥም ሓው ንሓው ክዋግኦ ኢዩ። ቁጽሪ እቶም ነቶም ዘይቅዱስ ስላሴ 

እቶም ናይ ሓሶት ነቢይ፣ ጸረ-ክርስቶስን፣ ሰይጣንን ዝስዕቡዎም ካብ ቁጽሪ ናይ’ቶም ንቅዱስ ቃል እግዚኣብሄር እሙናት 

ኴይኖም ዝጸንሑ ዝተዓጻጸፈ ክኼውን ኢዩ፣ ከም’ቲ ካብ መጀመርትኡ ዝተደንገጎ።              

ንስኹም፣ እቶም ካብ’ቲ ሓቂ ዘይተላግሱ ሕሩያት ህዝበይ፣ ነዚ ጉዕዞ’ዚ ኣሸጋሪ ኮይኑ ክትረኽቡዎ ኢኹም። ፈጺምኩም፣ 

ንሓንቲ ህሞት ኣብ ሂወትኩም፣ ነዚ ብሕጂ እትርእዪዎ ምትላል፣ ክትግምትዎ ኣይምኽኣልኩምን። ጸላእተይ ብግቡእ 

ተዳልዮም ኣለዉ፣ ብዙሕ ጽልዋ ኣለዎም፣ ከምኡ’ውን ብግቡእ ዝተመወሉ ኢዮም። ብዙሓት ብልጫታት ኣለዎም፣ 

እንተኾነ፣ ኣብ ጎኖም’ሲ ሓይሊ እግዚኣብሄር የብሎምን። ሓይሊ እግዚኣብሄር ኣቦይ፣ እቲ ኩሉ ዝከኣሎ፣ የብሎምን ጥራይ 

ዘይኮነ፣ ኣብ ዝኾነ ግዜ፣ ብፍቓዱ፣ ተወቒዖም ክወድቁ ይኽእሉ ኢዮም። እቲ ዘሕዝን፣ ንብዙሓት ነፍሲታት ካባይ ስሒቦም 

ከርሕቕዎም ኢዮም፣ ነዚ ድማ ከም ኣካል ናይ መወዳእታ ምንጻህ ደቂ ሰብ ኬፍቅዶ ኢየ። ኣብ ምድሪ፣ እዚ እዋን፣ እቲ ሰናይ 

ካብ’ቲ እከይ ዝፍለየሉ ግዜ ኢዩ።         

ከም’ዚ ክብል እንከለኹ እንታይ ማለተይ ኢዩ? ብርግጽ፣ እቶም ጥዑያት ክዕሸዉ ኢዮም፣ እዚ ድማ ጥፍኣት ናቶም ኣይኮነን 

ክትብሉ ኢኹም። እዚ ሓቂ ኢዩ። እንተኾነ፣ እቶም ሓቀኛ ክርስቲያናት ኢና ዝብሉ፣ ኣብ ክንዲ ቅዱስ ቃለይ መንፍቕነት 

ክቕበሉ እንከለዉ፣ የራኽሱኒ ኣለዉ። ነቲ ሓቂ ኣጸቢቖም ይፈልጡዎ ኢዮም’ሞ ኣብ ነፍሲ ወከፍ ካልኢት ንቃለይ ንቑሓት 

ክኾኑ ኣለዎም። ብዙሓት ካባኻትኩም ደቂስኩም ኣለኹም። ብዙሓት ብሓቂ ኣይትፈልጡንን ኢኹም፣ ምኽንያቱ  ኣብ 

ነፍሲኹም ትሕትና ዝበሃል የብልኩምን፣ ነቲ ቅዱስ ጽሑፍ ብዘለኩም ፍልጠት ኣዚኹም ዕቡያት ኢኹም። ብዙሓት 

ካባኻትኩም ነቶም ወንጌላት ኣየንበብኩምን ወይ ድማ ቅድሚ ዳግማይ ምጽኣተይ እንታይ ከምዝፍጸም ኣይፈለጥኩምን። 

ሕጂ’ውን እንተኾነ፣ ዛጊት፣ እቲ ሓቂ ኣብ’ቲ ኣዝዩ ቅዱስ መጽሓፍ ከምእተዋህበኩም ኣይፈለጥኩምን ኣለኹም። ስለምንታይ 

ኢኹም ቃል እግዚኣብሄር ምቅዋምኩም ትቕጽሉ፣ ትካትዑ፣ ትነጽጉን፣ ኣንጻር እታ ዝፈጠረትኩም ኢድ እትቃለሱ? ካብ’ቶም 

ዝሰቐሉኒ ዝሓይሽ ፍልጠት የብልኩምን። ንቅዱስ ቃል እግዚኣብሄር ዝተርጎሙዎ ኣተረጓጉማ፣ ካብ’ቲ ወዲ ሰብ ዝተርጎሞ 



ትርጉም ይበልጽ ኢሎም ዝኣምኑ ዝነበሩ ፈሪሳውያን ዝሓይሽ ፍልጠት የብልኩምን። ነቶም ናይ መወዳእታ ትንቢታት 

ምቕባል ብምእባይኩም’ሲ፣ ንዓይ ትኽሕዱኒ ኣለኹም። እቲ ኩሉ ንዓይ ዝገበርኩሞ ኣገልግሎት ዋጋ ዘይብሉ ክኸዉን ኢዩ፣ 

ምኽንያቱ ነቲ ናይ ውርሲ መሰልኩም ኣብ ገነተይ ክኸልኣኩም ብሰይጣን ዝተላእኸ ክትስዕቡዎ ስለዝኾንኩም።              

ከመይ ከም ዝነብዓልኩም። ንዓይ ከመይ ክትጠልሙኒ ምዃንኩም’ሲ ኣብ ልዕሊ እቶም ኣሕዋተይን ኣሓተይን እትብልዎም 

ብስመይ ብእተውርድዎ ግፍዒ ክንጸባረቕ ኢዩ። ከም’ቶም ቅድሜኹም ዝነበሩ፣ ብእከያት መራሕቲን መለኽቲን ሕሉፍ፣ 

ብናይ ሓሶት ሰበኻ ክትምልኡ ኢኹም። ብሰንኪ እቲ ዓብዪ መስዋእቲ ዝሓትት ሓቀኛ ፍቕሪ ንዓይ ዘይምህላውኩም፣ ብዙሕ 

ጓሂን ስቓይን ኬተምጽኡለይ ኢኹም። እቶም ጸላእቲ ቤተ ክርስቲያነይ ናብ መርበብ ምትላል ክመርሕኹም እንከለዉ፣ 

ብመዝሙር ክትውድስዎም ኢኹም፣ ነቶም ዝጸልኡኒ ኬተኽብርዎምን ኬትፈቅርዎምን ኢኹም፣ ኣነ ድማ ክርሳዕ ኢየ።   

ነዞም ቃላት ዘክሩ። ቅድሜይ ናይ ሓሶት ኣማልኽቲ ክትሰርዑ እንከለኹም፣ ቁጥዔ እግዚኣብሄር ኬተውርዱ ኢኹም። 

የሱስኩም  

 

 

 

 

 

 

 

 

 

 

 



መታን ነዚ ክቡር ህያብ ሓለዋ ንዓና፣ ንስድራናን፣ ፍቑራትናን ክንቅበል’ሲ፣ የሱስ፣ ንጸሎት ማሕተም እቲ ህያው 

እግዚኣብሄር መዓልታዊ ክንጽሊ ይደሊ  

ሰሉስ፣ ጥቅምቲ 22፣ 2013 ሰዓት 01፣08 

ብሰንኪ ክርስትያንነትኩም ክትድንደኑ ኢኹም፣ እንተኾነ ንዓይ ፈጺምኩም ኣይክትኩንኑኒን ወይ ኣይክትነጽጉኒን ኢኹም።   

ነዚ ድማ፣ ህያባት ክትዋሃቡ ኢኹም። እቲ ህያበይ፣ ማሕተም ህያው እግዚኣብሄር፣ ካብ ጸላእትኹም ስዉራት ክገብረኩም 

ኢዩ። 

ካብ ሕጂ ንደሓር መዓልታዊ ድገሙዎ። ኣብ ኣባይትኹም ኣብ ቅድሜኹም ኣንብሩዎ፣ ከምኡ ድማ ብቐሺ ከም ዝባረኽ 

ግበሩ።  

ኩሎም እቶም ነቲ ስሉስ ኩርናዕ ዝወድዩ፣ ነቲ ምልክት ኣዝዩ ዘይቅዱስ ስላሴ፣ ንኸምዚኦም ዝኣመሰሉ ልግሲታት ኣብ 

ምድጋፍ ክኣትዉ ኢዮም 

ሰሉስ፣ ጥቅምቲ 22፣ 2013 ሰዓት 13፣20 

ኣዚኺ ፍቕርቲ ጓለይ፣ ነፍሲ ወከፍ ማእዝን ቤተ ክርስቲያነይ ነቲ ሓድሽ ወግዒታት ይዳሎ ኣሎ። ነቲ በቲ ጸረ-ክርስቶስ 

ዝተኣታቶ ዓለማዊ ግብረ-ሰናይነት ቀዲሙ፣ እቲ ትሑትን ሓላይን ምዃን የድሊ ኢዩ ዝብል ኣምር ብቓልዕ ክእወጅ ኢዩ። 

ኩሎም እዞም ኣገልገልቲ ሰይጣን ብውልቆም ኬብዕሉ ይራኸቡ ኣለዉ፣ ከምኡ’ውን እቲ ኣብ ሙሉእ ዓለም ዘሎ መርበቦም 

ኣህጉራዊ ማሕበራት ረድኤት ክፈጥሩ ኢዮም፣ እዚኤን ዝቖማሉ ምኽንያት መታን ብመለኮት ዝተደረኹ ምዃኖም 

ኬእምንኹም ኢዩ።         

ኩሎም እቶም ነቲ ስሉስ ኩርናዕ ዝወድዩ፣ ነቲ ምልክት ኣዝዩ ዘይቅዱስ ስላሴ፣ ንኸምዚ’ኦም ዝኣመሰሉ ልግሲታት ኣብ 

ምድጋፍ ክኣትዉ ኢዮም፣ መታን ኣብ ቅድሚ ዓይኒ ዓለም ክብ ኢሎም ክርኣዩ። ሃንደበት፣ ሓደ ሓድሽ፣ ሓያልን ወንጌላዊ 

ተባሂሉ ዝጽዋዕ ምንቅስቓስ ክዝረበሉ ኢዩ፣ ሰባት ድማ እዚ ንድኻታት ዓለም ንምሕጋዝ ንዝብል ጻዕሮም ክዓቢ ንምሕጋዝ 

ገንዘቦም ክውፍዩ ኢዮም። ነፍሲ ወከፍ ድማ ንኩሉ ዝጠቅም ዓብዪ ጽቡቕ ስራሕ ይስራሕ ኣሎ ኢሎም ክኣምኑ ኢዮም፣ ገለ 

መራሕቲ ኣብያተ ክርስቲያነይ ድማ ኣብ ኩሉ ኩርናዓት ምድሪ ክድነቑ ኢዮም። ኣዝዮም ውሑዳት ኢዮም ብዛዕባ ሓሳባቶም 

ዝካትዑ፣ እንተኾነ ዝዓበያ ባንክታት ዓለም ኣብ’ዚ ጻዕርታቶም ምስኦም ክሓብሩ ክትርእዩ እንከለኹም፣ ሽዑ እዚ ተዋስኦ’ዚ 

ንዓኻትኩም ንምትላል ዝተወጠነ ምዃኑ ክትፈልጡ ኢኹም። እቲ ኣራዊት ክሳብ ክንደይ ጎራሕ ኢዩ። ክሳብ ክንደይ 

ተግባራቱ በላሕቲ ከምዝመስሉ፣ ምኽንያቱ እቶም ብህያብ መንፈስ ቅዱስ ዝተባረኹ ጥራይ ከላልይዎም ብዝኽእሉ 

ምትላላት ዝተመላኽዑ ኢዮም። ከምኡ’ውን፣ ብዛዕባ ሓባራዊ ጽቡቕ ወዲ ሰብ ዝበሃል ኩሉ ዘረባ፣ ኣብ’ቲ ንኩለን 



ሃይማኖታት ኣኪብካ ሓደ ዓቢ ሓባራዊ እምነት ሰባት ንምምጻእ ዘሎ ድሌት - ዋላ ሓንቲ እኳ ትኹን ቃል ብዛዕባ 

ኣስተምህሮታተይ፣ እቲ እኳ ደቂ ኣምላኽ ንቅዱስ ቃለይ ጸኒዖም ክጸንሑ ኣለዎም ዝብል፣ ኣይክትወጽእን ኢያ።              

እቶም ግዜያት ቀልጢፎም ይሓልፉ ኣለዉ፣ ኣብ ማእከል’ዚ ብግቡእ ዝተሰርዔን ብጥንቃቐ ዝተቓነየን ዝመስል ፕሮፓጋንዳ 

ድማ፣ እቶም ነቓዓት ክርኣዩ ክጅምሩ ኢዮም። ሰይጣን ክሰርሕ እንከሎ፣ ምድንጋር የስፋሕፍሕ፣ ምምቕቓል ይፍጠር፣ 

ግርጭታት ፈቖድኡ ክዝርኡ ኢዮም፣ ዋላ ሓደ ነገር ድማ ፈጺሙ ስርዓት ዘለዎ ኣይክኸዉንን ኢዩ። ኣብ ቅድሚ መቕደሰይ 

ዝዋሃቡኒ ዝተወሰኑ ክብርታት ክጠፍኡ ኢዮም። ዘየቋርጹ ናይ ኣምልኾ ሰዓታት ደው ክብሉ ኢዮም፣ ብዙሕ ከይጸንሑ ድማ 

ሓወልቲታት ቅዱሳን ካብ ኣብያተ ክርስቲያን ክቕንጥጡዎ ኢዮም። ነታ ኣረጊት ቤተ ክርስቲያን ቦንቂስካ ንዘይኣመንቲ ዝያዳ 

ከምእተገድስ፣ ዝያዳ ከም እትስሕብን፣ ዝያዳ ከም እትማርኽን ንምግባራ ብዝብል ስም ድማ ኩሉ ተግባራቶም ሸለል ክበሃል 

ኢዩ።              

እቶም ንዓይ እትፈልጡኒ፣ ብመንገዲ ምስፋሕ እቶም ወንጌላት ኩሉ ዝከኣለኩም ክትገብሩ ኣለኩም፣ ምኽንያቱ፣ እመኑ፣ 

ብዛዕባ እቲ ቅዱስ መጽሓፍ ዝኾነ ዘረባ ኣይክትሰምዑን ኢኹም። እቶም እትሰምዑዎም ጥቕሲታት ድማ፣ እቶም ንሓሶት 

ንምድጋፍ ዝጠውዩዎም ጥራይ ኢዮም። ንቤተ ክርስቲያን ክብራ ክቕንጥጡዋ እንከለዉ፣ እቶም መቕጻዕቲታት ካብ ሰማያት 

ኣብ ልዕሊኦም ክወርዱ ክጅምሩ ኢዮም። ኣብ ግዜኡ ድማ ንሳቶም ደው ከምዝብሉ ክግበሩ ኢዮም፣ እንተኾነ ከምቲ 

ኣቐዲሙ ዝተነግረ፣ መጀመርያ እዞም ፈተነታት ክፍጸሙ ኣለዎም።   

የሱስኩም  

 

 

 

 

 

 

 

 

 



ነቲ ናይ መወዳእታ ስቕለት ቤተ ክርስቲያነይ ክትርእዩ ዘለኩም ወለዶ ንስኹም ኢኹም 

ሰሉስ፣ ጥቅምቲ 22፣ 2013 ሰዓት 13፣30   

ኣዚኺ ፍቕርቲ ጓለይ፣ ፍቑራት ኣገልገልተይ ምሳይ ብስምረት ክሓብሩ ኢዮም - ትሕቲ ፍርቂ ካብኦም - እንተኾነ ንዓይ 

ዘለዎም ተኣማንነት፣ ኣብ’ዚ ካብ ኩሉ ዘመናት እቲ ዝዓበየ እምነተ-ክሕደት ዝስማዓሉ እዋን - እዋን ኣህጉራዊ ደልሃመት  -

መታን ንወንጌላት ከስፍሑ ሰራዊተይ ክህልውን ክዓቢን ክሕግዝ ኢዩ።   

ንዓይ፣ ንየሱስ ክርስቶስ፣ ዘሎ ምስኣን ክብረት ኣብ ኩለን ሃገራት፣ ኣብ ቃልዕን ኣብ ውሽጢ ኣብያተ ክርስቲያናተይን ርኡይ 

እንዳኾነ ይመጽእ ኣሎ። ሕጂ ዘሎኒ ድሌት ንሰራዊተይ ብግቡእ ምድላው ኢዩ። ፍቑራት ሰዓብተይ፣ እዚኦም ነገራት 

ክርብሽኹም ኬይተፍቅዱ፣ ምኽንያቱ ኣብ እምነትኩም ጽኑዓት ክትኮኑ ኣብ ዘደልየኩም’ሲ ከምእተስግሉ ጥራይ ስለ 

ዝገብሩኹም። ከም’ቲ ኣደይ ቀቅድሚ ልደተይ ዑቕባ ክትደሊ እንኮላ መዓጹ ኣብ ገጻ ዝተዓጽዉኦ፣ ከምኡ ድማ መዓጹ ኣብ 

ገጽኩም ክዕጸዋ ኢየን። እዚኤን መዓጹ በቶም ዝሰሓቱ ኣገልገልቲ ቤተ ክርስቲያነይ ኣብ ገጻትኩም ክርገጣ እንከለዋ፣ ሽዑ 

ናባይ ጥራይ ክትምለሱ ኣለኩም። ከምኡ’ውን እቶም ቅዱሳት ኢና ዝብሉ ሰባት፣ እቶም ብዛዕባ ቅዱሳት ጽሑፋትን 

ኣስተምህሮ ኣብያተ ክርስቲያነይን ፍልጠት ኣለና ዝብሉን፣ ነቲ ሓቂ ትስዕቡ ስለዘለኹም’ሲ፣ መስርዕ ሒዞም ክኹንንኹም 

ቀዳሞት ክስርዑ ምዃኖም ፍለጡ ኢኹም። ብዛዕባ እቶም ኣብ ዓለም ዘለዉ ንዓይ ዜፍቅሩኒ ነፍሲታትን ነቲ ሓቂ ዝፈልጡ፣ 

ግን ከኣ ግድን ነዚኦም ንሙሉእ ዓለም ዝህቦም መልእኽቲታተይ ዝስዕቡ ዘይኮኑ ኢየ ዝዛረብ ዘለኹ።  

ህያብ መንፈስ ቅዱስ  ኣብ ልዕሊ እቶም ነዚ ክቡር ህያብ እግዚኣብሄር ክቕበሉ ብቑዓት ዝኾኑ ጥራይ ክወርድ ኢዩ። እቶም 

መንፈስ ቅዱስ ዘይብሎም ግን ውርደት ከዝንቡልኩምን፣ ነቶም ኣብ ቀረባ ኣብ ኩሉን ክርስቲያናዊ ቤተ መቕደሳት ዝዝርጉሑ 

ኑፋቔታት ክትክተሉ ኬእምኑኹም ክፍትኑን ኢዮም። ዝያዳ ነዚኦም መልእኽቲታት ዘለዎም ፍርሒ ብዘርኣዩ ቁጽሪ፣ ዝያዳ 

ኬጥቅዑኹም ኢዮም። ብጽልኢ ንዝኸሓነ ሕንዞም ዕሽሽ ክትብሉዎን ትም ኢልኩም ክትጸንሑ  ኣለኩም። እዞም መዓልታት 

ዳርጋ ኣርኪቦሙኹም ኣለዉ። ገሌኹም’ውን ብሰንኬይ ክትጸርዎም ንዘለኩም ክቱር ተቓውሞታት ድሮ ሒደት ርኢኹም 

ኣለኹም።      

ነቲ ናይ መወዳእታ ስቕለት ቤተ ክርስቲያነይ ክትርእዩ ዘለኩም ወለዶ ንስኹም ኢኹም፣ እንተኾነ ነዚ ፍለጡ። ካብ ውሽጢ 

ሓሞኹሽቲ፣ እታ ኣደናቒት ኣካለይ፣ እታ ሓዳስ የሩሳሌም፣ ክትትንስእ ኢያ፣ ንስኻትኩም ድማ ኣብ ልዕሊ ዓሰርተው ክልተ 

ነገዳት ክትገዝኡ ክትሕረዩ ኢኹም። ንዓይ ሓቀኛታት ኴንኩም ክትጸንሑ እንከለኹም፣ ብክብሪ ክብ ኬብለኩም ኢየ፣ ኣብ’ታ 

እትመጽእ ዓለም ድማ ገነትን ምድሪን ናትኩም ክኾና ኢየን። እቲ ጽያፍ ኣብ ዝወርደሉ ግዜ ኣብ ዘሎ ተነጽሎ ኣባይ ጥራይ 

ለጊብኩም ክትጸንሑ ኣለኩም፣ ሓጺር ክኸዉን ኢዩ’ሞ። ድሕሬኡ ድማ፣ ዋላ ሓደ ነገር እኳ ፍጹም ካባይ ደጊም 

ኣይክፈልየኩምን ኢዩ።  

የሱስኩም  



ኪዳነ ምሕረት፦  ወደይ፣ ኣብ’ዚ እዋን’ዚ፣ ሓደ ዓብዪ ተሓድሶ ኣብ ምድሪ ይውጥን ኣሎ፣ እዚ ድማ ብዙሕ ቃንዛ ኬስዕብ 

ኢዩ  

ረቡዕ፣ ጥቅምቲ 23፣ 2013 ሰዓት 15፣34  

‘ዛ ጓለይ፣ ኣብ’ዚ እዋን’ዚ ንደቀይ ብሓለዋይ ክሽፍኖም ኢየ፣ መታን ኣብ’ዞም ግዜያት ዓበይቲ ፈተነታት፣ ህዱኣት፣ ሰብ 

ሰላምን፣ ተረርቲን ኴይኖም ክጸንሑ። 

ክቡራት ደቀይ፣ በቶም ንቃል እግዚኣብሄር ዜስተናዕቑ ብዝመጽእ ተነጽሎ፣ ምንጻግ፣ ምኽታትን ወትሩ ቃንዛ ክስማዓኩም 

ምዃኑስ ተቐበሉዎ። ብርሃን’ሲ ነቶም ኣብ ጸልማት ዘለዉ ኢዩ ዝስሕብ፣ ምስ ወደይ፣ የሱስ ክርስቶስ፣ ሙሉእ ሕብረት 

ክህልወኩም እንከሎ ድማ፣ ንሳቶም ወትሩ ኬጥቁዑኹምን ክገንሑኹምን ኢዮም።   

ወደይ፣ ኣብ’ዚ እዋን’ዚ፣ ሓደ ዓብዪ ተሓድሶ ኣብ ምድሪ ይውጥን ኣሎ፣ እዚ ድማ ብዙሕ ቃንዛ ኬስዕብ ኢዩ፣ ምኽንያቱ 

እዚ’ሲ ሓደ መልክዕ ምንጻህ ስለዝሕዝ። እዚ ማለት ድማ ብዙሓት ሕጂ ንሓጥያቶም ክሳቐዩ ኢዮም ማለት ኢዩ፣ ከምኡ 

ድማ ምድሪ ንየሱስ ክርስቶስ ትቕረብ ኣላ ማለት ኢዩ፣ እቲ ምንጻህ ምስተዛዘመ ድማ፣ እቲ ኣዋጅ ክንገር ኢዩ። ጸላእቲ 

እግዚኣብሄር ግን፣ ክሳብ ሽዑ፣ ንሓጥኣንን ንኩሎም እቶም ኣፍቀርቲ ደቀይን መታን ክኸስቡዎም፣ ኣብ ትሕቲ ቁጽጽሮም 

ኬእትዉዎምን ሓሶታትን ኑፋቔታትን ክነዝሑ ኢዮም። ኩሎም እዞም ዜሕዝኑ ፍጻመታት ቅድሚ ዳግማይ ምጽኣት ወደይ፣ 

የሱስ ክርስቶስ፣ ክፍጸሙ ግድን ኢዩ።     

ክቡራት ደቀይ፣ ስለ’ቲ ኣዕዚዙ ዝፈትወኩም ወደይ ኪትብሉ ዓቕሊ ክትገብሩን ነዞም ሽግራት ክትጻወሩን፣ ኣነ እሓተኩም 

ኣለኹ። ፈጺምኩም ኣይትሻቐሉ፣ ምኽንያቱስ ኣብ ቀረባ ግዜ ነታ ጓሂ፣ ቃንዛ ኮነ ክፋእ ዘይብላ ሓዳስ ገነቱ ክትርእዩዋ 

ኢኹም። ንወደይ ኢልኩም ክትሳቐዩ እንከለኹም ኣዝዩ ንእሽቶ ነገር ኢዩ፣ ምስ’ቲ ንሱ ስለ ነፍሲ ወከፍኩምን ኩሉኹምን 

ክብል ኣብ መስቀል ብምሟት ንድሕነትኩም ዘሕለፎ ክወዳደር እንከሎ ድማ ኢምንቲ ኢዩ።       

ስለ’ዚ በጃኹም ኩሉ እምነትኩም ኣብ ወደይ ኣንብሩዎ እሞ ካብ ሰማያት ምርሒት ይመጻኩም ስለዘሎስ ኣመስግኑ። ነታ 

ዓባይ ዕለት ጎይታ ብግቡእ መታን ክትዳለዉ እቲ ልክዕ ዘድሊ ግዜ ስለዝተዋህበኩም ድማ ተሓጎሱ።   

ሰላም ይሃልኹም።  

ፍቕርቲ ኣዴኹም 

ኪዳነ ምሕረት 

 



እግዚኣብሄር ኣቦ፦ እዚ ንድሕነት እቶም፣ ነቶም ክእወጁ ቀሪቦም ንዘለዉ ኑፋቔታት ዘይትሓቱሎም ዘበልኩም ጻውዒት ኢዩ    

ሓሙስ፣ ጥቅምቲ 24፣ 2013 ሰዓት 19፣45 

ኣዚኺ ክብርቲ ጓለይ፣ ብጉልባብ እቶም ቃል ወደይ ንሓፋሽ ነምጽኣሉ ኢና ዝብሉ ሰባት ተጎልቢቦም ፣ ኣብ ምድሪ ዝጓዝሙ 

ጸላእቲ፣  ሕጂ ከም ሓደ ሰሚሮም ኣለዉ ኢለ ንዓለም ክነግር መጺኤ ኣለኹ። ከም ሓደ ኴይኖም፣ ንኩሉ ሓይልታቶም 

ብምሕባር ንገጽ ምድሪ ብእከይ ምትላሎም ክጽይቕዎ ኢዮም።      

ኣነ ድሉው ኢየ። እጽበ ኣለኹ። ነቶም ጸያፋት ሕግታቶም ምሰተኣታተዉ ከይደንጎየ፣ ኣነ ክወቅዕ ኢየ’ሞ ዓለም ድማ 

ንመቕጻዕቲታተይ ክትርኢ ኢያ። ብመንገዲ እዞም መልእኽታት ዝተዋህቡኹም መጠንቐቕታተይ’ሲ፣ ኣብ ጸማማት እዝኒን 

ንመሓሪት ኢደይ ከይቅበሉ ኣዝዮም ትዕቢት ኣብ ዘለዎምን ወዲቑ። መራሕቲ እቶም ብስም ሰብኣዊ መሰላት እንዳበሉ 

ዘሳጉጉኹም ብኢደይ ክሳቐዩ ኢዮም። ሓይልታቶም ኩሉ ዝከኣሎን ዘይጸዓድን ኢዩ ኢሎም ይኣምኑ፣ እንተኾነ ኣብ ቀረባ 

ግዜ ብዘይ ሓይሊ ፈጣሪኦም ሓንቲ ከምዘይኮኑ ክፈልጡ ኢዮም።      

ኣነ ደራሲ ሂወት ኢየ፣ ስለ’ዚ ድማ እቶም ሓይልታቶም  ሂወት ደቀይ፣ ብነፍሲ ኮነ ብኣካል፣ ክምንጥሉ ክጥቀሙሉ 

እንተወሲኖም፣ ንኩሉ ነገር ክኼስርዎ ኢዮም። ንደቀይ ክትዋግኡዎም ኬለኹምን ንወደይ፣ የሱስ ክርስቶስ፣ ክትጠልሙዎ 

እንከለኹምን፣ ንዓኹም ዘሎ ተስፋ ሒደት ኢዩ። ኣባኹም ምሕረተይ ብቐሊሉ ኣየውርድን ኢየ፣ ምኽንያቱ ኣዝዩ ዓቢ 

ሕርቃን ኢኹም ተምጽኡለይ። እንተኾነ ንተኣማንነትኩም ይናፍቖ ኢየ፣ ግን ምስ’ቲ እከይ ግዜኹም ናይ ምጥፋእኩም 

ሓደጋታት ኤጠንቕቐኩም ኣለኹ። ካብ’ቶም ምስ’ቲ ዘይቅዱስ ስሉስ ዝቖርንኹም መቚሓት ክትምለሱ’ሲ ኩሉ ዕድል 

ክህበኩም ኢየ። ነብስኹም ካብ ሰንሰለት ሰይጣን ከተወግዱዋ ኣለኩም። ግዜኹም ሓጺር ኢዩ።      

ኣብ መጽሓፍ ቅዱሰይ፣ ኣብ ወንጌላት ክትርእዩን፣ ነቶም ብዛዕባ እቲ ኣቐዲሙ ዝተነበየ ዓቢ ክሕደተ-እምነት 

ዝተዋሃብኩሞም ምልክታት ክትደልይዎም እሓተኩም ኣለኹ፣ ምኽንያቱ ንዓለም ውሒጡዋ ስለዘሎን ከምኡ’ውን ከም 

ቀታሊ ቫይረስ ናብ ነፍሲ ወከፍ ክሕሰብ ዝኽእል ኣካል ሕብረተሰብ ስለ ዘስፋሕፍሕን። ንስኻትኩም ተለኺፍኩም 

ኣለኹም’ሞ ሕጂ ኣነ፣ ኣቦኹም፣ ካብ’ዚ ሕሱም ወጽዓ ኬንጽሃኩም መጻኹ። ግዜ ኬይሓለፈኩም፣ ክረድኣኩም ክትልምኑኒ 

ኣለኩም።     

ሕጂ ነዚ ጸሎት ገድሊ ክትደግሙ ኣለኩም። ክረድኣኩም ሕተቱኒ።  

ጸሎት ገድሊ (124) ስለ ሓርነት ዝገብሮ ጥርዓነይ ስምዓኒ 

ኦ ኣምላኬ፣ መሓሪ ኣቦይ፣ ናይ ኩሉ ዝኾነ ፈጣሪ፣ ስለ ሓርነተይ ዝገብሮ ጥርዓን ስምዓኒ። ካብ ሰንሰለት ባርነት ፍትሓኒን 

ካብ እከይ ምስጓግ ሓልወኒን። ዋላ’ኳ ኣነ እንተተደናገርኩን ንቓልካ ዝጠራጠር እንተኾንኩን፣ ነቲ ሓቂ ከላሊ ሓግዘኒ፣ 

ንረድኤተይ ምጻእ። እንተቐዪመካ ይቕረ በለለይ’ሞ ናብ ዑቕባ እታ ምድራዊት ሓዳስ ገነትካ ውሰደኒ። ኣሜን። 



እቲ ግዜይ፣ ዳግማይ ምጽኣት ወደይ ዝእውጀሉ ግዜይ ቀሪቡ ኣሎ። ግዜ ቀልጢፉ ክሓልፍ ኢዩ፣ እቲ ዘመን ጸላእተይ፣ 

ዋላ’ኳ ሓጺር ዝዕድሜኡ ይኹን፣ ብሰሪ ንደቀይ ዜርእይዎ ጭካኔ፣ ከም’ዚ ዘልኣለማዊ ክመስል ኢዩ። ነቶም ነቲ ኣራዊት 

ተኣማንነቶም ዝምሕሉ ዓያሱ ሰባት፣ ፍጽም ዝኾነ ተኣማንነት ኣይከርእይዎምን ኢዮም። ልክዕ ከም’ቲ እቲ እከይ ዝጸልኣኒ፣ 

ከምኡ ድማ ንዝኾኑ ካብ ደቀይ ይጸልኦም፣ ንኽልቲኦም ነቶም ጥዑያት ኮነ ነቶም ሕማቓት። እዚ ነቶም ክእወጁ ተቐሪቦም 

ዘለዉ ኑፋቔታት ዘይትሓቱሎም፣ ስለ ድሕነትኩም ዝግበር ጻውዒት ኢዩ። ንዝኾነ ዜጠራጥረኩም፣ ነፍሲታትኩም ዝወርር 

ነገር፣ ብሓድሽ መልክዕ ትምህርተ-ሃይማኖት ሕጉሳት እንተዘይኴንኩም፣ ኣብ ልብታትኩም ቅኑዕ ኮይኑ ንዘይስማዓኩም፣ 

ክትሓቱሉን ክትሓቱሉን ኣለኩም።           

ዝኾነ ሓድሽ ሕጊ ወይ ምስጢር ብኣዝዩ ቅዱስ ስመይ ክተኣታቶ ስልጣን ኣይሃብኩን። 

ፍቑር ኣቦኹም 

ልዑል እግዚኣብሄር  

 

 

 

 

 

 

 

 

 

 

 



ሎሚ ኣብ ዓለም ካብ ዘለው ሰባት ኣዝዮም ሒደት ኢዮም ኣብ እግዚኣብሄር እምነት ዘለዎም ወይ ብእግዚኣብሄር ዝኣምኑ 

ዓርቢ፣ ጥቅምቲ 25፣ 2013 ሰዓት 23፣55   

ኣዚኺ ፍቕርቲ ጓለይ፣ ሰባት፣ ብመንገዲ እዞም መልእኽቲታት ፍርሒ ተስፍሒ ኣለኺ ኢሎም ክኸሱኺ እንከለዉ፣ እቲ 

ሓቀኛ ሓሳባተይ ክርድኡ ክኽእሉ ኣለዎም። ፍርሒ ካብ ክፍኣት እቶም ኣብ ሞንጎኹም ዝመላለሱ ነፍሲታቶም ብደልሃመት 

ዝተመልኤ ኢዩ ዝመጽእ። ጸላእትኹም ጸላእተይ ኢዮም። ኣብ ነፍሲ ወከፍ ሃገር ናይ ብሓሶት መንፈሳዊነት ክፈጥሩ 

ኢዮም’ሞ ካባይ ዝመጽእ ግን ኣይክኸውንን ኢዩ። ኣዝዮም ሰሓብቲ ካብ ምዃኖም ዝተላዕለ፣ መታን ነቲ ካብ ሰይጣን 

ዝመበቆሉ፣ ናይ ሓሶት ኣስተምህሮ ሓድሽ ዘመን ኬስፋሕፍሑ ኣብ ሞንጎ እቶም ልዑል ተሰማዕነት ዘለዎም ዞሪቖም 

ከምዝኣትዉ ክግበር ኢዩ። ብዙሓት ነዚኦም ሕሱማት ተግባራት ከም’ዚ ጉድኣት ዘይብሎም ናይ ሓጎስ ጸወታ ጌሮም 

ክሓስብዎም ኢዮም፣ ብድሕሪ እዚ ዘይጓዳእ ዝመስል ደጊኣዊ ትርኢት ግን ዓለም ኣብ ቅዱስ ስላሴ ዘለዋ እምነት ኬተጥፍእ 

ዝዓለመ መደናገሪ ውጥን ኣሎ።          

ሎሚ ኣብ ዓለም ካብ ዘለው ሰባት ኣዝዮም ሒደት ኢዮም ኣብ እግዚኣብሄር እምነት ዘለዎም ወይ ዝኣምኑ፣ ስለ’ዚ ድማ 

ኣገልገልቲ ሰይጣን ናይ ሓሶት ወግዒታት፣ ናይ ሓሶት መንፈሳውነትን ኣረሜንነትን ክቕርቡሎም እንከለዉ፣ ብዙሓት ክስሕቱ 

ኢዮም። ስለ መሰላት እቶም ብኣቦይ ንዝተሓንጸጹ ሕጋጋት እምብለይ ንዝብሉ ሂወታቶም ተቐባልነት ክረኽቡ ንዝደልዩ 

ክብሉስ ናብ’ቶም ናይ ሓሶት ግብረሰናያዊ ስሕበታት ክማረኹ ኢዮም። ኣብ እግዚኣብሄር ዘለዎም እምነት ድኹም ስለዝኾነ፣ 

ንሓሶት ክፉታት ክኾኑ ኢዮም። ኣብ ክንድኡ ድማ ነቲ ናይ ሓሶት ኣምላኽ፣ እቲ ጸረ-ክርስቶስ፣ ኬምልኹ ኢዮም።      

ነዚኦም ነገራት ዝነግረኩም እቶም ሓቂ ስለዝኾኑ ኢዩ። ስለምንታይከ ብዛዕባ እዚኦም ነገራት ዘየጠንቕቐኩም? ኣነ 

መድሕንኩም ኢየ፣ ኣብ መወዳእታኡ፣ ድሕሪ እዚ ዝተናውሔን ኣቐንዛዊ ግዜን፣ ንኩሉኹም ኬድሕነኩም ድማ ይዳሎ 

ኣለኹ። ሰብ ብሰንኪ ሰይጣን ዘይተነግረ መከራ ተሳቕዩ ኢዩ። ብዙሓት ሰባት ክንደይ ሂወታት ከምዜብርስ ኣይድርኦምን 

ኢዩ። ምስ ካልኦት ሰባት ዘለካ ዝምድና የዕኑ፣ ናብ መጥፊእኻ፣ ዝቕይረካን ኣብ መፈንጠራ ዘእትወካን ሕማቕ ኣመላት 

ይስሕበካ። ዝሃበ ይሃበካ፣ ኩልግዜ ባዶነት ክስማዓካ ኢዩ። ክሳብ ብዕሉጋትን ዘይተፈጥሮኣዊ ተግባራትን እትፍጽሙ ድማ 

ምውዳቕኩም ክትቅጽሉ ኢኹም፣ ዕግበት ዝበሃል ድማ ኣይክትረኽቡን ኢኹም። ኣነ፣ የሱስ ክርስቶስ፣ ጥራይ ኢየ ሓቀኛ 

ሰላም፣ ፍቕሪን፣ ድሕነትን ኬምጽኣልኩም ዝኽእል። ኣብ ምድሪ ዘሎ ሂወትኩም ካብ ርድኢትኩም ንላዕሊ፣ በቲ ጸረ-

ክርስቶስ፣ ክቕየር ብምዃኑ፣ ኬጠንቕቐኩም ኣለኒ። ነዚ ዝገብሮ ፍርሒ ኬምጻኣልኩም ኢለ ዘይኮንኩስ፣ መታን ነቲ ሓቂ 

ከዳልወኩም ኢዩ። እቲ ሓቂ ጥራይ ኢዩ ካብ ክፍኣት እቶም ንሰይጣንን ኣጋንንቱን ስለዝማሓሉ ዝነብሩ፣ ዜስተንፍሱን፣ 

ዝሞቱን ሓራ ኬውጻኣኩም።       

ካብ እቶም እከያት፣ መደናገርቲን፣ መታለልቲን ሰባት ኣብ ልዕሊ ዓለም ዜውርድዎ ግፍዒ መናገፊ መንገዲኹም፣ ኣነ፣ የሱስ 

ክርስቶስ፣ ጥራይ ኢየ።    

የሱስኩም  



እታ ዓባይ መዓልቲ ክትጸብሕ ኢያ፣ ኣብ ቀረባ ግዜ ድማ እታ መወዳእታ ዘይብላ ዓለም ክትጅምር ኢያ 

ቀዳም፣ ጥቅምቲ 26፣ 2013 ሰዓት 11፣15 

ኣዚኺ ዝተፈቐርኪ ጓለይ፣ እምነት ኩሎም ደቂ እግዚኣብሄር፣ ካበየናይ ሃይማኖታዊ ጉጅለ ምዃኖም ብዘየገድስ፣ ኣዝዩ ካብ 

ምድካሙ ዝተላዕለስ ብዙሓት ካብቶም ነቲ ሓቂ ዝፈልጡ ሃይማኖቶም ብቓልዕ፣ ብዘይ ነቐፌታ፣ ኬኽብሩ ኣሸጋሪ ኮይኑ 

ክረኽቡዎ ኢዮም።   

ኣብ ታሪኽ ኣብ’ዛ እዋን ብዙሓት ኣብ ዓለም  ንዓይ፣ ንየሱስ ክርስቶስ፣ ስለዝነጽጉኒ ኣብ መብዛሕትኤን ሃገራት ብዛዕባይ 

ብቓልዕ ምዝራብ ዘይቅቡል ኮይኑ ኣሎ። ኣብ መራኸቢ ብዙሓን ስመይ ሳሕቲ ክጥቀስ ኢኹም እንተሰማዕኩም፣ ንሱ’ውን 

ንህላወይ ክሓቱሉ እንከለዉ ጥራይ ኢዩ። ንዓይ ዘለዎም ፍቕሪ ኣብ ቃልዕ ክዛረቡ እትሰምዑሉ ግዜስ ሳሕቲ ክኸዉን ኢዩ፣ 

ምኽንያቱ እዚስ ኣዝዩ ዘሕፍር ኮይኑ ስለ ዝረኽቡዎ። ዋላ እቶም ቅዱሳት ኣገልገልተይ ከይተረፈ፣ ባጫ ፈሪሖም፣ ነቲ ሓቂ 

ክእውጁ ፍቓደኛታት ምዃን ክገድፍዎ ኢዮም። እቶም ንዓይ ዝስዕቡኒ ነቲ ቅዱስ ቃለይ ምእዋጅ ዝያዳ ኣሸጋሪ እንዳኾነ 

ክረኽቡዎ ኢዮም። ሓደ እዋን ዜፍቅሩኒ ዝነበሩ ኣዝዮም ብዙሓት ከም ቀደሞም ኣይኬፍቅሩኒን ኢዮም፣ ጽምዋየይን ጓሂየይን 

ድማ ልክዕ ከም’ዚ ሴፍ ብማእከሉ ዝሓለፈ ንልበይ ይቐዶ።       

ስለምንታይ፣ እኮ ስለምንታይ፣ ራሕራሕኩምኒ? ስለምንታይ ኢኹም እቶም ብኣይ እትኣምኑን ንዓይ እትፈልጡኒን፣ 

ንብዙሓት ካብ ኣሕዋትኩምን ኣሓትኩምን እትሃስይዎም? ስለምንታይ ኢዩ ጽልኢ ኣብ ልብኹም ዝስስን? ወንጌላት ካብ 

ዝህልዉ ነዊሕ ግዜ ኮይኑ ክንሱ ስለምንታይ ኢኹም ሕጂ ትምርምርዎም? ነቲ ብኣይ ንሃዋርያተይ ዝተዋህበ ቃል ብጌጋ 

ክትትርጉሙዎ መን ኢዩ ስልጣን ሂብኩም? ስለምንታይ ኢኹም ትጠውይዎምን ስለምንታይ ኣነ ዝበልኩኹም ዘይትኣምኑዎ? 

ቃለይ ኣዝዩ ንጹር ኢዩ። ኣነ ክዛረብ እንከለኹ፣ ከም’ታ ዝብላ ማለተይ ኢዩ። ሓደ ነገር እንተኢለ፣ ካልእ ትርጉም የብሉን። 

ስለምንታይ ኢየ’ኸ፣ ንኣብነት፣ ኣነ ምስ ገዛእ ነብሰይ ዝገራጮ፣ ብፍላይ ድማ ሕጂ ኣብ’ዚ ተልእኾ’ዚ?  

ንነቢያት እግዚኣብሄር ዝተዋህቦም’ሲ እቲ ሓቂ ኢዩ። ካብ ኣፋት እቶም ኣነ ከምዝዛረቦም ዝነግሩ፣ ዝኾነ ነዞም መልእኽታት 

ዝገራጮ ነገር፣ ንስኹም ክትነጽጉዎ ኣለኩም። ምስ ገዛእ ድምጸይ ኣይወዳደርን ኢየ፣ ምኽንያቱ’ሲ እቲ ሓቂ ከም 

እተዋህበኩም ኬረጋግጽ ስለዘለኒ።  

መታን ክትሰምዑ’ሲ እንታይ ክገብር ኣለኒ? እቲ ምኹብላልኩም ክትገድፍዎን ካልኦት ዝቕስቅሱኹም ኣገባባት ምንዳይ 

ክትገድፉዎን እንታይ ክገብር ኣለኒ? ስለምንታይ ብኣይ ዘይትኣምኑ? ብዙሕ ክቡር ግዜ፣ ነቲ ከም ሕንዚ ካብ ኣፋት እቶም 

ተኣምራታውያን ዝበሃሉን ዜደንቖም ነገር ዘናድዩን ዝፈስስ ጥንቆላ ኣብ ምድላይ ካብ ምጥፋእኩም ዝተላዕለ፣ ሕቖኹም 

ንዓይ ብምሃብ ተዋርዱኒ። ኣነ ኣብ’ዚ ኣለኹ። እዚኦም ቃላተይ ኢዮም። ካብ ኣፈይ እቲ ሓቂ ጥራይ ስለ እትረኽቡ’ሲ፣ ካልእ 

እንታይ ትደልዩ ኣለኹም? ኣብ ምድሪ ኣብ ዝተመላለስኩሉ ነቲ ሓቂ ተዛሪበ። ሓድጊ ዓብዪ ተስፋን ድሕነትን ኢየ ገዲፈ። 

እቶም ናይ መወዳእታ ቃላት ኬምጻኣልኩም እንከለኹ፣ ኣብ’ዚ እዋን’ውን ነቲ ሓቂ ኢየ ዝዛረብ፣ እታ ዓባይ መዓልቲ 

ክትጸብሕ ኢያ፣ ኣብ ቀረባ ግዜ ድማ እታ መወዳእታ ዘይብላ ዓለም ክትጅምር ኢያ። 



      

ክዛረብ እንከለኹ፣ ክትሰምዑኒ እምነ። ኬገድደኩም ኣይክእልን ኢየ። ኣብ ኩሉ ክትርእዩን ኣብ’ዚ እዋን ንዳግማይ ምጽኣተይ 

ንምድላው ንዓለም ዝተዋህቡ መልእኽታተይ ክትረኽቡዎም ክትፍትኑ ትኽእሉ ኢኹም፣ ኣይክትረኽቡዎምን ኢኹም። 

ቅድሚ ኪዳነይ ምፍጻሙ ንዘሎ ነዚ ናይ መወዳእታ መድረኽ ዘዳልወኩም ህዝባዊ መልእኽተይ፣ ኣብ’ቲ መጽሓፍ ሓቂ 

ጥራይ ኢዩ ክርከብ ዝኽእል።       

እቲ ቃል ናተይ ኢዩ። ቃላተይ ኣብ ኩሉን ሃገራት ክስምዑ ኢዮም። ማንም ደው ኣይከብለንን ኢዩ፣ ምኽንያቱ ሓይለይ’ሲ 

ኩሉ ዝከኣሎ ኢዩ።  

የሱስኩም  

 

 

 

 

 

 

 

 

 

 

 

 

 



ኣብ ጥቓኹም ደው ኢለ ነተን ንዘልኣለም ናትኩም ክኾና ዝኽእላ ሂወታትኩም ኬተብርስወን ኣይክርእየኩምን ኢየ 

ኣዚኺ ዝተፈቐርኪ ጓለይ፣ ሰባት’ሲ ነየኖት ካብ ደቂ ኣምላኽ ናብ ምሕረተይ ኬምጽኦም ከምዝደሊ ኬረጋግጹ ኣብ ዝደልዩሉ 

- እቲ መልሲ’ሲ፣ ንኹሎም፣ ኢዩ። ኣነ’ሲ ኣይፈላሊን ኢየ፣ ንነፍሲ ወከፍ ዝተወልደት ነፍሲ ኤፍቅራ ኢየ፣ ነፍሲ ወከፈን 

ብኣቦይ ኢያ ተፈጢረን። ካብ’ዚ ንደቂ ሰብ ናይ ምድሓን ናይ መወዳእታ ተልእኾይ ዋላ ሓንቲ ነፍሲ ክትንጸል ኣይትኽእልን 

ኢያ። ድሕነት ንኩሉ ኬምጽእ ኢየ ዝመጽእ።     

ንዝኾነ ጥዑይ ወላዲ ንሓደ ውላዶም ልዕሊ ኻልእ ውላዶም ክስውኡ ከም ዝደልዩ ሕተቱዎም እሞ፣ ነዚ ክብሉኹም 

ኢዮም፣ “ሽሕ’ኳ ሕማቕ ጠባይ ይሃልዎም ወይ ድማ ይህሰዩኒ እምበር፣ ፈጺመ ክነጽጎም ኣይክእልን ኢየ፣ ምኽንያቱ ንሳቶም 

ኣካል ስጋይ ኢዮም።” ንጸላእቲ እግዚኣብሄር ብዝምልከት እውን ከምኡ ኢዩ። የቐይሙዎን ዓብዪ ጓሂ የስዕቡሉን ኢዮም፣ 

ግን ሕጂ’ውን የፍቅሮም ኢዩ፣ ምኽንያቱ ካብኡ ኢዮም መጺኦም፣ ዋላ’ኳ ብሰንኪ ሓጥያት ሰብ ጠምዮም ይሃልዉ።  

ነቶም ዝያዳ ዝሃስዩኒ ከመይ ኢለ ይቕረ ክብለሎም ይኽእል ኢልኩም ትሓቱ ትኾኑ? ኣብ ልዕሊ ካልኦት መከራ ዘውርዱን 

ቃንዛን ስቓይን ዜኸትሉን? ምኽንያቱ ድማ ስለዜፍቅሮም ኢዩ። ኩልግዜ ንሓጥእ ኬፍቅር ኢየ። ሓጥያቶም ኣዝዩ ኢዩ 

ዝጽላኣኒ፣ እንተኾነ ግን ሓንጎፋይ ክብሎም ወትሩ ክጽበዮም ኢየ።   

እዚ ተልእኾ ብዛዕባ ሕድገት ኢዩ። ኩሉ ብዛዕባ ምድሓን ነፍሲታትኩም ኢዩ። ቃላተይ ሓደ ሓደ ግዜ መረርቲ’ኳ እንተኾኑ፣ 

ንዓኹም ዝዋሃቡሉ ምኽንያት’ሲ ስለዜፍቅሩኹምን ንስኻትኩም ክትጠፍኡኒ ክሓስቦ’ውን ምጻሩ ስለዝስእንን ኢዩ። እቶም 

ብሰንኪ ጥሙሓት ሂወት ዝጠለምኩምኒ፣ ናባይ መጺእኩም ረድኤተይ ክትሓትቱ ክትፈርሑ የብልኩምን። እናፍቐኩም’የ። 

ጓሂ ኣለኒ፣ እንተኾነ ግዳ ብዛዕባ እቲ ክሳብ እቲ ሓድሽ ጅማረ ኩልግዜ ናትኩም ኮይኑ ዝጸንሕ ነጻ ፍቓድ ንዝተዋህበ ኪዳን 

ኣቦይ ከይጠሓስኩ፣ ነፍሲ ወከፍ ጣልቃ ምእታው ክጥቀም ኢየ። ይቕረ ክብለልኩም ኣብ እትሓቱኒ’ሲ፣ ዝኾነ ዓይነት 

እትገብርዎ ግብሪ ካባይ ኣይክፈልየኩምን ኢዩ፣    

ንዓለም ብምሕረተይ ክውሕጣ ኢየ፣ ከምኡ ድማ ንዓኹም ናብ ጌጋ ንምስሓብ ብጸላእተይ ንዝፍጸም ነፍሲ ወከፍ እከይ 

ግብሪ፣ ጣልቃ ከምዝኣቱስ መብጽዓ እኣትወልኩም። ናብ’ቶም ክውሕጡኹም ዝደልዩ ተዃሉ ኣይክድርብየኩምን ኢየ። ኣብ 

ጥቓኹም ደው ኢለ ነተን ንዘልኣለም ናትኩም ክኾና ዝኽእላ ሂወታትኩም ኬተብርስወን ኣይክርእየኩምን ኢየ። ክሳብ እታ 

ናይ መወዳእታ ውሳኔ እትወስዱላ ግዜ፣ ደው ኬብለኩም ኢየ። ንነፍሲኹም’ሲ ብቐሊሉ ኣይክገድፋን ኢየ። ንዓኹም 

ንምድሓን ጨካን ሞት ኢየ ሞይተ። ኣብ’ዚ እዋን፣ ንዓኹም መሊሰ ንክኸስብ፣ ኣዝዩ ሓያል ዝኾነ መለኮታዊ ምትእትታው 

ክትርእዩ ኢኹም። ንስኹም ናተይ ኢኹም። ኣነ ድማ ናትኩም። እቲ ኣራዊት ብቐሊሉ ነፍሲታት ኣይክኸስብን ኢዩ፣ ኣነ 

እግዚኣብሄር፣ እቲ ዘይድፈር ሓይሊ ኢየ’ሞ። ኣነ እቲ ኩለንተናዊ ሓያል ኢየ። ሰይጣን ሓንቲ የብሉን፣ እንተኾነ እቲ ጉርሑስ 

ነቶም ካብ ሞንጎኹም ድኹማት ዝኾኑ ክስሕብ ኢዩ። ኩሉኹም እቶም ቴፍቅሩኒ፣ እቶም ድኹማት ነቲ መለኮታዊ 

ምትእትታወይ ፍቕሪ ብዝመልኤ ልቦም ክቕበልዎ ክትጽልዩ እምሕጸነኩም ኣለኹ።      የሱስኩም  



 

ቤተ ክርስቲያነይ ኣብ ልዕሊ እቲ ሓቂ ኢያ ተሃኒጻ’ሞ ካብ ከናፍራ ሓቒ እምበር ካልእ ምንም ክፈስስ የብሉን 

ሰንበት፣ ጥቅምቲ 27፣ 2013 ሰዓት 23፣30 

ኣዕዚዝኪ ዝተፈቐርኪ ጓለይ፣ ቤተ ክርስቲያነይ እቲ ዕቡይን ምድራዊን ዓለም ኬጣቕዓላ እንከሎ፣ ሽዑ እዚኤን ክልተ 

እተፈላለያ ኣካላት ክሓብራ ተቐሪበን ከምዘለዋ ፍለጢ። ቤተ ክርስቲያነይ ንምድራዊ ዓለም ክትቅበሎ እንከላ፣ ብፖለቲካዊ 

መዳይ ክትድረኽ እንከላ፣ ከምኡ’ውን ኣብ ናይ ፖለቲካን ንግድን ዓለም ኣፍልጦ ክትደሊ እንከላ፣ ሽዑ’ሲ፣ ንከም’ዚ ዓይነት 

ተግባር ፈጺመ ከምዘይቅበሎ ፍለጢ።    

ቤተ ክርስቲያነይ ኣብ ልዕሊ ቃለይ ኢያ ተሃኒጻ። ቤተ ክርስቲያነይ ኣብ ልዕሊ እቲ ሓቂ ኢያ ተሃኒጻ’ሞ ካብ ከናፍራ ሓቒ 

እምበር ካልእ ምንም ክፈስስ የብሉን። ቤተ ክርስቲያነይ፣ ብስልጣነይ፣ ኣንጻር ሓጥያት ክትዛረብ እንከላ፣ ኩል ግዜ ብነቐፌታ 

ክትሳቐ ኢያ፣ ምኽንያቱ ሰብ’ሲ ኩል ግዜ ንሓጥያት ምስ መከተላ ኢዩ። ሂወቱ ንገዛእ ርእሱን ንኻልኦትን ዝያዳ ቅቡል ከም 

እትኸዉን ዝገብራ ሓጥያት ኢዩ፣ ገሃነም ትርጉም ኣልቦ ነገር ምዃና ንኽእውጅ ድማ ኩሉ ዓይነት ጻዕሪ ክገብር ኢዩ። ቤተ 

ክርስቲያነይ ናይ’ዚ ዓለም ዝኾነ ነገር፣ መዓታታን፣ ሽግራታን፣ ስቓይ ወዲ ሰብ፣ ጥራይ ክትዛረብ እንከላን ቃል እግዚኣብሄር 

ኣብ ዘይትሰብከሉን፣ ነብሳ ካባይ ትፈሊ ኣላ። እቶም ኣብ ውሽጢ ቤተ ክርስቲያን ዘለዉ’ሞ ነቲ ኣነ ዝማሃርኩዎም እሙናት 

ኴይኖም ዝጸንሑ፣ ንሳቶም ብሓቂ ናይ ቤተ ክርስቲያነይ ኢና ክብሉ ይኽእሉ። ቤተ ክርስቲያነይ’ሲ ነቲ ሓቂ ዝዛረቡ ጥራይ 

ኢዮም ዘለዉዋ።         

እቶም ኣብ ውሽጢ ቤተ ክርስቲያነይ ዘለዉ ንዓይ፣ ንየሱስ ክርስቶስ፣ ክነጽጉ እንከለዉ፣ ሽዑ እቲ መንፈስ ክፍኣት ኣብ ቀጽራ 

ኣትዩ ኣሎ። ካብ ቤተ ክርስቲያነይ ብሓይሊ ከምዝወጽእ ይኸውን ኣለኹ። ከም’ቲ ሓደ እዋን ዝኽበሮ ዝነበርኩ ተሪፉ ኢዩ። 

ነቲ ሓቂ ንምእዋጅ፣ ናይ ገዛእ ርእሰይ ቃላት ምጥቃም ተሪፉ ኢዩ። ቃላተይ፣ ካልኦት ካባይ ንዘይመጹን ፍጹም’ውን ብሕጂ 

ካባይ ንዘይመጹ ቃላት፣ ግብርታትን፣ ተግባራትን፣  ቅቡል ንምግባር ይጥወዩ ኣለዉ። ቃለይ ፈጺሙ ክቕየር ኣይክእልን 

ኢዩ’ሞ፣ ቃለይ ወሲዱ  ዘራኽሶ ዝኾነ ሰብ ዘልኣለማዊ መቕጻዕቲ ክወርዶ ኢዩ።    

የሱስኩም  

 

 

 

 



ኪዳነ ምሕረት፦   ቤተ ክርስቲያን ወደይ መንበር እቲ ጸረ-ክርስቶስ ክትከዉን ኢያ 

ሰሉስ፣ ጥቅምቲ 29፣ 2013 ሰዓት 19፣30 

ምቅርቲ ጓለይ፣ ሰማያት ኩሎም ሓቢሮም ምስ ወደይ ብምግጣም፣ ንረድኤት እቶም ንነብሶም ኣብ ማእከል ዓብዪ ውግእ 

ዝረኽቡዋ ቅዱሳት ካህናት ክመጹ ኢዮም። ብዙሓት ካብዚኦም ክቡራት ነፍሲታት፣ ነቶም ካብ ውሽጢ ቤተ ክርስቲያነይ 

ዝቕልቀሉ ኑፋቔታት ክርእዩ እንከለዉ ክቱር ቃንዛን ስቓይን ኬሕልፉ ክግደዱ ኢዮም። ክደናገሩ፣ ክፈርሑን፣ ብዙሓት ድማ 

መኼዲ ከምዘይብሎም ኮይኑ ክስምዖም ኢዩ። ሽዑ ኢዮም ድማ ናባይ ተመሊሶም፣ መታን ንሱ ነፍሲ ወከፍ ነጥቢ ክቡር 

ደሙ ኣብ ልዕሌኦም ኬፍስስ፣ ንወደይ ክውፍዮም ክሓቱኒ ዘለዎም። በዚ ህያብ ክጉልበቡ እንከለዉ፣ ክገብርዎ ዝግባእ 

ክፈልጡ ኢዮም። ንዘመናት ዝኣክል ደቀይ ብዛዕባ’ዚ በቲ ክፉእ ዝውጠን ዘሎ እከይ ክሕደተ-እምነት ብዝምልከት ከም 

ዘጠንቐቕኩዎም ክፈልጡ ኣለዎም።         

ቤተ ክርስቲያን ወደይ መንበረ እቲ ጸረ-ክርስቶስ ክትከዉን ኢያ፣ ሕጂ ድማ እቲ ሓቂ ስለዝተገልጸ፣ ብዙሓት ፍርሓት 

ክስምዖምን ንቃንዛ መግረፍቲ ወደይ ክሳቐይዎን ኢዮም። ንቤተ ክርስቲያን ወደይ ኬሳግጉዋ፣ ክድምስስዋን፣ ኬራኽሱዋን 

ኢዮም - ክሳብ ኣብ መወዳእታኡስ ቤት እቲ ጸረ-ክርስቶስ ዝቕመጠላ መንበር እትኸውን። እቲ ጸረ-ክርስቶስ ንሱ ክርስቶስ 

ምዃኑን ዓለም ብመንገዱ ከም እትድሕንን ዝእውጆ’ውን ካብ’ዚ ኮይኑ ኢዩ።    

ነቶም ሓሶታት ብምቕባልኩም፣ ነቲ ሓቂ ትኽሕዱዎ። ነቲ ሓቂ ዕሽሽ ብምባል፣ በቶም በቲ እከይ ዝተኣልሙ ዓለባ ምትላል 

ክትኣምኑ ኢኹም፣ እዚ ድማ ኣብ መፈንጠራ ኬእትወኩም ኢዩ። ሓንሳብ ኣብ መፈንጠራ ምስኣተኹም፣ ነቶም ኣብ ኩሉ 

ሃገራት ዘለዉ ነቲ ጸረ-ክርስቶስ ዓብዪ ክብሪ ዝህቡ ህዝብታት ክትስዕቡዎም ክትሴድዑ ኢኹም። በጃኹም፣ ደቀየ፣ ነታ 

ምድራዊት ቤተ ክርስቲያን ወደይ ንዝሽፍን ኑፋቔ ንምቅላሱስ ነዚ ዝስዕብ ጸሎት ገድሊ ጸልዩ።     

ጸሎት ገድሊ (125) ንኣዝዩ ቅዱስ ቃል እግዚኣብሄር ንምሕላው  

ኦ ኪዳነ ምሕረት፣ ኣነ ሓደ ትሑት ኣገልጋሊ እግዚኣብሄር ኣብ ግዜያት መከራ ንኣዝዩ ቅዱስ ቃሉ ክሕልዎስ ሓግዝኒ። 

ብክቡር ደሙ መታን  ክሽፍነኒስ፣ ክብርቲ ኣደ፣ ንወድኺ ወፍይኒ። ኣብ’ቲ ነታ ኣዝያ ቅድስቲ ምድራዊት ቤተ ክርስቲያኑ 

ዝውሕጥ ናይ ጸበባ እዋናት፣ ንኣስተምህሮ ክርስቶስ እሙን ኮይነ መታን ክጸንሕ ዘድሊ ጸጋ፣ ጽንዓትን ፍቓድን ብመንገዲ 

ምሕጽንታ ንወድኺ፣ የሱስ ክርስቶስ፣ ሃብኒ። ኣሜን።         

ናብ ወደይ ኪዱ፣ ክቡራት ኣገልገልቲ ክርስቶስ። ናቱ ኢኹም። ኣብ’ቲ እዋን ምስጓግ ክሕግዘኩም ኢዩ። ኣብ እትደልይዎ 

ግዜ’ሲ ፈጺሙ ኣይክርሕርሓኩምን ኢዩ።  

ፍቕርቲ ኣዴኹም 

ኪዳነ ምሕረት 



ጸሎት ገድሊ (125) ንኣዝዩ ቅዱስ ቃል እግዚኣብሄር ንምሕላው  

ሰሉስ፣ ጥቅምቲ 29፣ 2013 ሰዓት 19፣30  

ኦ ኪዳነ ምሕረት፣ ኣነ ሓደ ትሑት ኣገልጋሊ እግዚኣብሄር ኣብ ግዜያት መከራ ንኣዝዩ ቅዱስ ቃሉ ክሕልዎስ ሓግዝኒ። 

ብክቡር ደሙ መታን  ክሽፍነኒስ፣ ክብርቲ ኣደ፣ ንወድኺ ወፍይኒ። ኣብ’ቲ ነታ ኣዝያ ቅድስቲ ምድራዊት ቤተ ክርስቲያኑ 

ዝውሕጥ ናይ ጸበባ እዋናት፣ ንኣስተምህሮ ክርስቶስ እሙን ኮይነ መታን ክጸንሕ ዘድሊ ጸጋ፣ ጽንዓትን ፍቓድን ብመንገዲ 

ምሕጽንታ ንወድኺ፣ የሱስ ክርስቶስ፣ ሃብኒ። ኣሜን።         

 

 

 

 

 

 

 

 

 

 

 

 

 

 



እቲ ቅዱስ መንፈስ ሓንሳብ ንሓንቲ መንፈስ ምስ ወሓጣ፣  እታ ነፍሲ ክብ ብምባል፣ ብኡ ንብኡ ናብ ፍቓድ ኣቦይ 

ትሳሓብን፣ ንኩሉ ብምርሕራሕ መልሲ ትህብን 

ረቡዕ፣ ጥቅምቲ 30፣ 2013 ሰዓት 18፣00  

ኣዚኺ ፍቕርቲ ጓለይ፣ ቅዱስ መንፈሰይ ኣብ ሓደ ሰብ ክወርድ እንከሎ፣ ብዙሕ ነገራት ይፍጸሙ። እቲ ፈለማ ናይ 

ምድንጻውን ዘይምእማንን ስምዒት ኢዩ። እቲ ካልኣይ ድማ እቲ ብኣዝዩ ሓያል ነገር ናይ ምግባት ስምዒት ኮይኑ፣ ነቲ ሰብ 

ሙሉእ ብሙሉእ ኣብ ቅዱስ ፍቓድ እግዚኣብሄር ከም ዝምርኮስ ይገብሮ። ብልዕልና ናይ ገዛእ ርእስኻ ሰብኣዊ ኣእምሮ 

ምእማን ክተርፍ ኢዩ፣ ምኽንያቱ ኣእምሮ’ሲ ድሕሬኡ ብዙሕ ትርጉም ዘለዎ ተራ ኣይክጻወትን ኢዩ። ኣብ ክንዴኡ፣ እታ 

ነፍሲ ፍልጠት፣ ኪንዮ እቲ ድኹም ሰብኣዊ ኣተረጓጉሞኦም ዝኾነ ምስትብሃልን ምርዳእን ክሰርጻ ኢዩ።             

እቲ ቅዱስ መንፈስ ሓንሳብ ንሓንቲ መንፈስ ምስ ወሓጣ፣  እታ ነፍሲ ክብ ብምባል፣ ብኡ ንብኡ ናብ ፍቓድ ኣቦይ 

ትሳሓብን፣ ንኩሉ ብምርሕራሕ መልሲ ትህብን። ሓንሳብ እቲ ኣብ ፈለማ ዝነበረ ፍርሒ ምስሃድኤ፣ ጥሉቕ ዝኾነ ሰላም 

ክስምዖን፣ እቲ ሰብ ቃል እግዚኣብሄር ክእውጅ እንከሎ ከይርኤ ዝነበሮ ፍርሒ ክጠፍእን ኢዩ። ካብ ኣፎም ዝፈስስ እቲ ሓቂ 

ስለዝኾነስ፣ ንርእይቶ ካልኦት ሰባት ኣይክግደሱሉን ኢዮም። ናይ’ታ ነፍሲ ስብእና፣ ሕዉሳት፣ ሰምበድቲ፣ ወይ ድማ ሓናኻት 

ይኹኑ ብዘየገድስ፣ ዳሕረዋይ መንበር ክሕዙን ድሕሪ ናይ ምእዋጅ ቃል እግዚኣብሄር ኣገባቦም ዝመጹ ካልኣዊ ክኾኑ 

ኢዮም።              

ኩለን፣ ንህያብ እቲ መንፈስ ቅዱስ ዝቕበላ፣ ነፍሲታት - ብዘይ ዝኾነ ተረፍ  - ናይ ገዛእ ርእሰን ነጻ ፍቓድ፣ ንፍቓድ ኣቦይ 

ኣሕሊፈን ክህባ ኢየን። ነተን ብህያብ መንፈስ ቅዱስ ብሓቂ ዝተባረኻ ነፍሲታት፣ እቲ ተርኤን ምስፋሕ ቃል እግዚኣብሄር 

ክኼውን ኢዩ፣ ስለ’ዚ ድማ፣ ክሳቐያ ኢየን። እንተኾነ፣ እዚኤን ነፍሲታት ብዘይ ፍርሒን ብትብዓትን ነቲ ሓቂ ክእውጃ 

ንቕድሚት ክግስግሳ እንከለዋ፣ ሽፋን ፍቕሪ እግዚኣብሄር ክጉልብበን ኢዩ። ኣብ’ዚ ግዜያት ኣረሜንነትን ቤተ ክርስቲያነይ 

ካብ’ቲ ሓቀኛ እምነት ኣብ እትወድቀሉን፣ ንሓቅነት ኣስተምህሮታተይ ንዝእውጁ፣ ተወሳኺ ሓይሊ ክዋሃቦም ኢዩ፣ መታን 

ድምጼይ ከምዝተሰምዔ ኬረጋግጽ። እዚ ብርትዔ ካብ እግዜኣብሄር፣ ፍቑር ኣቦይ፣ ኢዩ ክመጽእ። ብሓይሊ ብርትዔ 

እግዚኣብሄር ኢዮም ብዙሓት ካብ ሰራዊት ሰይጣን ናብ እምነት ክመጹ፣ እቶም ዝተረፉ ድማ ክድምሰሱ ኢዮም።             

እቲ ቅዱስ መንፈስ፣ ከም ናይ ባልባል ዝብል ሃልሃልታ ሴፋት፣ ንልቢታት እቶም ነቲ ሓቂ ዝሰምዑን ዝቕበሉን ቀዲዱ 

ክሓልፍ ኢዩ።   

የሱስኩም  

 

 



ትሕትና ክጎድለኩም እንከሎ፣ ትዕቢት ንልብኹም ክመልኦ ኢዩ’ሞ ሽዑ ኣንጻረይ ክትሓጥኡ ኢኹም 

ሓሙስ፣ ጥቅምቲ 31፣ 2013 ሰዓት 23፣30  

ኣዚኺ ፍቕርቲ ጓለይ፣ ብዙሓት ንድምጼይ ኣይክሰምዑን ኢዮም፣ ምኽንያቱ መን ምዃነይ ኣይፈልጡን ኢዮም። ብዙሓት 

ንፈልጦ ኢና ይብሉ ኢዮም፣ እንተኾነ ግን እዚ በቲ ናይ ገዛእ ርእሶም ኣበር ዘለዎ ሰብኣዊ ትርጉም ኢዮም ኣነ መን ምዃነይን 

ንዕኦም ካብ’ቲ ንኩሎም እቶም ይቕረ ክብሎም ዘይሓቱኒ ደቂ እግዚኣብሄር ዝገጥሞም፣ ማዕሙቕ ደልሃመት ከም 

ዘድሓንኩዎምን ንርዳእ ኢና ኢሎም ዝኣምኑ።  

ነጻ ፍቓድ ካብ ኣቦይ ዝዋሃብ ህያብ ኢዩ። ኮይኑ ግዳ፣ ነጻ ፍቓድ፣ ኣብ’ቲ ወዲ ሰብ ንፍቕሪ እግዚኣብሄር ንምንዳይ ዝገብሮ 

ድሌት ጣልቃ ክኣቱ ይኽእል ኢዩ። እንተኾነ፣ ኣቦይ ነዚ ህያብ ንደቁ ሃቦም። ንሱ ክሳብ ከም’ዚ ለጋስ ኢዩ። ንሱ ክሳብ 

ከም’ዚ ኢዩ ንደቁ ዜፍቅሮም። እዚ እቲ ንምድሪ ብናጽነት ክኾሉዋ፣ ፍረታታ ኬስተማቕሩን፣ ንጽባቔኣ ክቕበሉዎን ዝገበሮም 

ህያብ ኢዩ። ሰብ ግን፣ ብሰይጣን ሰዲዑ፣ እምነት ናይ ኣቦይ ኣጉደለ። ሽዑ፣ ሰይጣን ባርያ ገበሮ፣ ምስ ሰይጣን ድማ ውዕል 

ገበረ፣ እዚ ድማ ሓጥያት ንኩሎም ደቂ ኣምላኽ ካብ እግዚኣብሄር ዝፈልዮም ኮይኑ ዝቕጽል ዘሎ።          

ኣብ መስቀል ናይ ምሟተይ ህያብ ማለት ድማ ነዚ ዘይተፈጥሮኣዊ ሓድነት ሰብን ሰይጣንን ክሰብር ኢየ ማለት’ዩ። ብኸምዚ 

ድማ ሰብ ብመንገዲ ናይ ሓጥያት ይቕረታ ብናይ መስቀል ሞተይ ድሕነት ክደሊ ኣኽኣልኩዎ። እዚ ማለት ሰብ ካብ ትሕዞ 

ሰይጣን ኬምልጥ ኣኻእሎ ኣለዎ ማለት ኢዩ፣ ግን ከኣ እቶም ብሙሉእ ትሑት ኣገልግሎት ዝስዕቡኒ ጥራይ ኢዮም፣ ብሓቂ 

ድሕነት ክረኽቡ ዝኽእሉ። ብጋህዲ፣ ድኽመታትኩም፣ ሓጥያታትኩምን፣ ንሓድሕድኩም ዘለኩም ጽልኢን፣ ብመንገዲ 

ዕርቂ፣ ክሳብ ንዓይ፣ ንየሱስ ክርስቶስ ክትእውጁ ዘይካኣለኩም፣ ንጹሃት ኴይንኩም ኣይክትጸንሑን ኢኹም። ብዘይ ንጽህና 

ነፍሲ ድማ፣ ኣብ ቅድሚ ኣዒንተይ ትሑታት ክትኮኑ ኣይካኣለኩምን ኢዩ። ትሕትና ክጎድለኩም እንከሎ፣ ትዕቢት 

ንልብኹም ክመልኦ ኢዩ’ሞ ሽዑ ኣንጻረይ ክትሓጥኡ ኢኹም። ኣንጻረይ ናይ እትሓጥኡሉ መንገዲታት ድማ ብዙሓት ክኾኑ 

ኢዮም።             

ፈለማ ነቲ ህርፋንኩም፣ ስስዔኹምን ኩርዓትኩምን ክትምግቡዎ ኢኹም። ድሕሬኡ ከም’ዚ ካብ ካልኦት ንላዕሊ ፈላጣት፣ 

በላሕቲ፣ ከም ዝሓሽኩም ዝዄንኩም ዓይነት ባህርያት ኬተርእዩ ኢኹም። ሽዑ ንካልኦት ክትፈርዱ ኢኹም። ሽዑ ናብ’ቲ 

ድሕሬኡ ዘሎ መድረኽ ክትሰግሩ ኢኹም። ነቶም ምሳይ ሓቀኛ ሕብረት ዘለዎም፣ ዘይፍጹማት ኢዮም ኢልኩም፣ 

ኬተላግጹሎም ኢኹም። ድሕሬኡ ድማ ነቶም ንዓይ ሓቀኛታት ኴይኖም ዝጸንሑ ጸለመ ክትፈጥሩ ኢኹም። ኮይኑ ግን፣ 

ነፍሲታትኩም ብቅዱስ መንፈስ ከምእተመልኣ ንገዛእ ርእስታትኩም ኬተእምኑወን ኢኹም። ኮይኑ ግን እቲ ቅዱስ መንፈስ 

ኣይኮነን ዜለዓዕለኩም። ኣብ ክንድኡስ፣ እቲ ክፉእ መንፈስ ኢዩ፣ ንሱ ድማ ነፍስኹም ክወርር ኢዩ’ሞ ሽዑ ንስኹም 

ብሰማያት ንምራሕ ኣለና ኢልኩም ክትኣምኑ ኢኹም።        



ንዓይ ንውክል ኢና እናበልኩም ኣካል መንግስተይ ክትኮኑ ካብ ካልኦት ኣብ ዝሓሸ ቦታ ኣለና ክትብሉ እንከለኹምን፣ ሽዑ 

ድማ ብዛዕባይ ክትሕስዉ እንከለኹም፣ ናይ ካልኦት ጸሎት የድልየኩም ኣሎ። ኣብ’ቲ መድረኽ’ቲ፣ ፍርቂ መንገዲ ኣብ 

ማዕሙቕ ገሃነም በጺሕኩም ኣለኹም፣ ኣነ ጣልቃ እንተዘይኣትየ ድማ ክትጠፍኡ ኢኹም።    

መልእኽተይ ውሰዱ። ናብ ልብኹም ኣጸግዑዎ እሞ ከም’ዚ ኢልኩም ሕተቱ፣ “የሱስ፣ ንስኻ ዲኻ? ብሓቂ ረድኤትካ የድልየኒ 

ኣሎ ዲዩ?” ሽዑ ኣነ ነቲ መልሲ ክህበኩም ኢየ።  

የሱስኩም  

 

 

 

 

 

 

 

 

 

 

 

 

 

 



እሙናት ደቀ-መዛሙርተይ፣ እንኮላይ ቀሳውስቲን ቅዱሳት ኣገልግልቲ ኩላተን ዓይነት እምነት ክርስትያን፣ ኣብ ቀረባይ 

ክትጸንሑ ኢኹም 

ዓርቢ፣ ሕዳር 01፣ 2013 ሰዓት 23፣17 

ኣዚኺ ክብርቲ ጓለይ፣ ናይ ክፍኣት መንፈስ የስፋሕፍሕ ኣሎ፣ ንኩሎም እቶም ነዞም መልእኽቲታት ብኽፍኣት ኣትሪሮም 

ዝቃወሙ ድማ የጥቅዖም ኣሎ። እዚ ድማ ነዚ ተልእኾ ደው ንምባል ናብ ዝተሃንደሱ፣ ዝያዳ ክፍኣት፣ ሓሶታት፣ ከምኡ’ውን 

ዝርዝራዊ ውዲታት ክመርሕ ኢዩ። ነቶም ነዚ ንኩሉ ድሕነት ናይ ምምጻእ ተልእኾይ ክድምስሱ ክፍትኑ ዝኾነ ነገር ክገብሩ 

ድሕር ዘይብሉ ሰብ ክፉኣት ልሳናትን ነቶም ብመንፈሳዊ ቅንኢ ዝተበልዑን ሸለል ክትብልዎም ኣለኩም።       

እብለኩም ኣለኹ፣ ኣቱም ኩሉኹም እትስዕቡኒ ዘበልኩም፣ ነቶም ብስመይ ዝጸልኡኹም እዝኒ ካብ ምሃብ፣ እዞም 

መልእኽታት እዚኦም ኣዚዮም ይበልጹኹም። ምኽንያቱ፣ ኣነ፣ የሱስ ክርስቶስ፣ ኢየ ዕላምኦም። ነዚ ዘክሩ። ኮይኑ ግዳ፣ እቲ 

ትዕቢቶም’ሲ ከም’ዚ ዓይነት ጠባያት ዘርእዩሉ ምኽንያት ንዓይ ስለዘፍቅሩኒ ከምዝኾነ ጌሩ ኬእምኖም ኢዩ። ዝኾነ ሰብ 

ብስመይ ከምዚ’ኦም ዓይነት ሓሶታት ክዛረብ ወይ ድማ ብዛዕባ ካልእ ነፍሲ ኣጸየፍቲ ሕሜታታት ኬስፍሕ ከምዘየፍቅድ 

ክፈልጡ ኣለዎም።           

ኣነ፣ የሱስ ክርስቶስ፣ ገንሸል እግዚኣብሄር ፣ ጥራይ ኢየ ኣብ’ዚ እዋን’ዚ ነቲ ሓቂ ክገልጸልኩም ስልጣን ዘለኒ። እቲ ሓቂ 

ንብዙሓት ክርብሾም ኢዩ፣ ከምኡ’ውን እቲ ሓቂ ንክትውሕጦ መሪር ክኸዉን ኢዩ፣ ምኽንያቱ ዕቤቱ ኣዝዩ ካብ ምግዛፉ 

ዝተላዕለ እቶም ንዓይ ዘለዎም ፍቕሪ ጽኑዕ ዝኾነ ጥራይ ኢዮም ክቕበልዎ ዝኽእሉ። እቲ ሓቂ፣ ማዕረ ክንደይ 

ንኼትኾምስዕዎ የሸግርኩም ብዘየገድስ፣ ሓራ ኬውጻኣኩም ኢዩ። ነቲ ክፍኣት ከም ጽቡቕ ተኸዊሉ ክመጽእ እንከሎ፣ ነቶም 

ንቃለይ ንዛረብ ኣለና እናበሉ ርኽሰት ዝዝርግሑ እከያት ሰባት፣ ነቶም ንደቀይ ክድምስሱ ዝደልዩ ጸላእተይ፣ የዒንትኹም 

ክኼፍተን ኢዩ።          

ኣብ ኩሉ ሃገራት ተዘርጊሖም ዝርከቡ ብዙሓት ናይ ሓሶት ነቢያት፣ እቶም ካብ ኣፍ’ቲ ጸረ-ክርስቶስ ዝፍልፍሉ ሓሶታት’ሲ፣ 

እቶም ሓቅታት ኢዮም ኢሎም ክእውጁ ክትንስኡ ኢዮም። ከምኡ’ውን እቲ ጸረ-ክርስቶስ’ሲ ኣነ ምዃነይ ክነግሩ ኢዮም። 

ብዛዕባ ወንጌላት ኩሉ ነገር ክብሉ ኢዮም፣ እቲ ዝብሉዎ ድማ ቅኑዕ ክመስል ኢዩ፣ ከምኡ’ውን ነቲ ጽዩፍ ተልእኾታቶም 

ቅቡል ንምግባር ካብ መጽሓፍ ቅዱስ ዝወጹ ቃላት፣ እንኮላይ ኣነ ዝበልኩዎም ቃላት ክጠቕሱ ኢዮም። እንተኾነ ግዳ፣ እቶም 

ነቶም ንዓይ እትፈልጡኒስ፣ ኩልግዜ ነቲ ሓሶትን ኑፋቔን ኣብ’ቲ ትንቢታዊ ኢሎም ዝጽውዕዎም ቃላቶም ተቐቢሩ 

ክትረኽቡዎ ኢኹም። ነዞም መልእኽታት ክቃረኑዎምን ንቃለይ ድማ ኑፋቔ ኢዩ ክብሉን ኢዮም። ኣብ ክንዲ ንዓይ፣ ነቶም 

ክትሰምዑዎም ዝደፍኡኹም ኩሎም ድምጽታት ክትዓጽዉዎም ዝግባኣኩም ግዜኡ ሕጂ ኢዩ። ብዛዕባ እቲ ኣብ ቅዱስ 

ወንጌላት ዘሎ ሓቂ ንገዛእ ርእስታትኩም ምዝኽኻርኩም ክትቅጽሉ ኣለኩም። ኣነ ክመርሓኩም እንከለኹስ፣ ክትሰምዑኒ 

ኣለኩም።             



ኣብ ቀረባ ግዜ፣ ኩሎም እቶም ቅድሚ ሕጂ ንቤተ ክርስቲያነይ ዝመርሑዋ፣ ኣብ ውሽጢ ቤተ ክርስቲያነይ ንደቂ ኣምላኽ ነቲ 

ሓቀኛ ቃል እግዚኣብሄር ዝቕርቡ ኩሎም፣ ከምኡ’ውን እቶም ነቲ ሓቂ እሙናት ኴይኖም ዝጸንሑ ኩሎምን ናብ ሓደ ሸነኽ 

ክጽግዑ ኢዮም። ካቶሊካዊት ቤተ ክርስቲያን፣ ስለምንታይ ነፍሲ ወከፍ ቅርጺ ኣካላታ ክትልውጥን ኬተዔርን ከምዘለዋ፣ 

ብዙሓት ዘሰንብዱ መግለጺታት ኬተውጽእ ኢያ። ናይ’ቶም ኣብ ውሽጢ ቤተ ክርስቲያነይ ዘለዉን ንዓይ ዝጠለሙኒን 

ሓጥያት፣ ንቤተ ክርስቲያነይ ውሽጣን ደጌኣን ክትገላብጣ ከም ምኽንያት ጌራ ክትጥቀመሉ ኢያ። ብዙሓት ካብ ቅዱሳት 

ኣገልገልተይ ተማሕዮም ክድርበዩን ተዓደይቲ ክኾኑን ኢዮም። ብዙሓት ክድለዩን፣ ሓሶታትን ካልኦት ጥርዓናትን ኣንጻር 

ጽቡቕ ሽሞም ብምጥቃን ክስጎጉ ኢዮም። መታን እቶም ጸላእቲ እግዚኣብሄር ካብ ውሽጢ ኴይኖም ክቆጻጸሩዋ ድማ፣ 

ብኸምዚ ኣገባብ ኢዩ ንብዙሓት ቅዱሳት ኣገልግልተይ ካብ ቤተ ክርስቲያነይ ኬርሕቕዎም። መታን ጽቡቕ ስም እታ ቤተ 

ክርስቲያን ከይተተንከፈ ክጸንሕ’ሲ፣  ኣንጻር እቶም ቅዱሳት ኣገልገልተይ ብጸላእቲ እግዚኣብሄር ዝፍጸሙ ነፍሲ ወከፍ 

ጸለመታት ብቓልዕ ክምስገኑን ከም ጽቡቕ ነገር ክቐርቡን ኢዮም።         

ኦ፣ ከመይ’ኳ ኩሉኹም ክትታለሉን ከመይ እቲ ሓቂ ክሸፋፈን፣ ክሕባእን ዕሽሽ ክባሃልን ኢዩ። ኩሉም እዞም ለውጢታት፣ 

ኣብ መጻኢ፣  ቀልጢፎም ክመጽኡ ኢዮም፣ ምስፍሕፋሕ ናይ’ዚኦም ነገራት ድማ ንብዙሓት ኬገርም ኢዩ። ኣብ ማእከል እዚ 

ኩሉ፣ ምድንጋር፣ ፍርሒ፣ ጓሂን ዓብዪ ስቓይን ክህሉ ኢዩ። እታ ቤተ ክርስቲያነይ ኣዝያ ካብ ምግምምዓ ዝተላዕለ ኣብ 

ውሽጢ መናድቓ ዘሎ ኩሉ እምነት ክስበር ኢዩ። እዚ ዓብዪ ፍርሒ ክፈጥር ኢዩ’ሞ፣ ሽዑ፣ ኣብ ፈለማ ንጹር ብዘይመስል 

ኩነታት፣ ካቶሊካዊት ቤተ ክርስቲያን ኣብ’ቲ ሓድሽ ሃይማኖት ሓንቲ ዓለም መራሒት ሓይሊ ክትከዉን ኢያ። እዚ ሓድሽ 

ጽያፍ ንናይ ዓለም ድኻታትን ጥሙያንን ዓብዪ ፍቕሪ ክገልጽ ኢዩ። እንተኾነ ንቃለይ ኣይሰብኽን ኢዩ፣ ንቤተ ክርስቲያነይ 

እውን ሓቀኛ ኮይኑ ኣይክጸንሕን ኢዩ። ቤተ ክርስቲያነይ ግን ምንባራ ክትቅጽል ኢያ።              

እሙናት ደቀ-መዛሙርተይ፣ እንኮላይ ኣቕሽሽቲን እሙናት ኣገልገልቲ ኩለን እምነታት ክርስትናን፣ ኣብ ጥቓ ጎነይ ክጸንሑ 

ኢዮም። እቲ ኣብ ምድሪ ተሪፉ ዘሎ ሰራዊተይ ንፈተነታት ግዜ ክሓልፎ ኢዩ፣ ከምኡ’ውን ፈጺሙ ክመውት ኣይክእልን ኢዩ፣ 

ምኽንያቱ እቲ ቤተ ክርስቲያን’ሲ ኣነ ኢየ። ኣነ ፈጺመ ክድምሰስ ኣይክእልን ኢየ።      

የሱስኩም  

 

 

 

 

 



እቲ ዝዓበየ ግፍዒ ብክርስቲያናት ኣብ ልዕሊ ክርስቲያናት ክወርድ ኢዩ 

ቀዳም፣ ሕዳር 2፣ 2013 ሰዓት 20፣30 

ኣዚኺ ፍቕርቲ ጓለይ፣ ንኩሎም ደቂ ኣምላኽ ብሕብረት ተራኺቦም ንምድራዊት ቤተ ክርስቲያነይ ክጽልዩላ እምሕጸኖም 

ኣለኹ።     

ኣብ’ዚ እዋን’ዚ ልበይ ትጻዓር፣ ምኽንያቱ ነቶም ንክርስትና ዝስዕቡ ዘለዉ ዓብዪ ጽልኢ ይርኤ ኣሎ። ግፍዒታት ኣንጻር 

ክርስቲያናት ኣብ ኩለን ሃገራት ክቕጽል ኢዩ፣ እንኮላይ ኣብ’ተን ንዓይ ክብሪ ክህቡ ነጻነት ዝሃባ ሃገራት ከይተረፈ። እቲ 

ዝዓበየ ግፍዒ ኣብ ልዕሊ ክርስቲያናት ብክርስቲያናት ክወርድ ኢዩ። መግረፍቲ ኣካለይ ኣብ ምድሪ ካብ ውሽጡ  እቲ 

ዝኸፍኤ ክኸዉን ኢዩ፣ ምኽንያቱ ሓው ኣንጻር ሓው ከምኡ’ውን ሓብቲ ኣንጻር ሓብቲ ክላዓሉ ኢዮም። ኣብ ዝሓጸረ ግዜ 

ድማ እቶም ሓደስቲ ጸሎታት ብመንገዲ እቲ ሓድሽ ስርዓተ ቅዳሴ ክእወጁ ክትርእዩ ኢኹም።   

እቶም ቀንዲ ለውጢታት ነቲ ቅዱስ ቁርባን ዝምልከቱ ክኾኑ ኢዮም፣  ስለ ኩሎም ሓጥኣን ኢለ ንኣካለይ ብናይ መስቀል 

ሞተይ ምስ ዝመነንኩዎ፣ ምስኡ ብዙሕ ምምስሳል ዘይብሉ ነገር ክኸዉን ኢዩ። ቅዱስ ቁርባን ማለት ኩሎም ደቂ ሰብ ኣብ 

ቅድሚ ኣምላኽ ከም ሓደ ኴይኖም ዝሓብሩሉ ኢዩ ኢልኩም ብምእዋጅ፣ ንዓይ ክትጸርፉኒ ኢኹም፣ ምኽንያቱ እዚ ኣንጻር 

እቲ ሓቂ ክኸውን ኢዩ። እቲ ሓቂ ድሕሪ ደጊም እቲ ሓቂ ኢዩ ማለት ኣይኮነን፣ ምኽንያቱ ብዙሓት ሓሶት የስፍሑ፣ የጋንኑን፣ 

እቲ ሓቂ ከመይ ኢሉ ብቐሊሉ ክተናኸፍ ከምዝእኽል ኣይርድኡዎን ኢዮም። ብኣዝዩ ረቂቕ መንገዲ እቲ ሓቂ ክጥወ እንከሎ፣ 

እቲ ሓቂ እሙናት ኣብ ዝስእነሉ፣ ብዙሓት ነቲ ለውጢ ኣይከስተብህሉሉን ኢዮም። ሓሶታት ቦታ ሓቂ ክወስዱ ኢዮም፣ 

ንዓሌት ወዲ ሰብ ክመቓቕሉዎ ኢዮም፣ ከምኡ’ውን ካብ እግዚኣብሄር ክፈልዩዎ ኢዮም፣ እዚ ድማ ናብ ብርሰት ክመርሕ 

ኢዩ።       

ኩሉ ግዜ ነቲ ሓቂ ሞግሱ፣ ምኽንያቱ ብዘይ ንሱ ጸሓይ ክትጽልምት ኢያ፣ እታ ወርሒ’ውን ጸልማት ኣብ ዝወርደሉ ብርሃና 

ምሃብ ክትገድፍ ኢያ፣ ከምኡ’ውን እቶም ከዋኽብቲ፣ ኣብ’ዞም ቀቅድሚ ንመንግስተይ ክውንና ምምጽኤይ ዘለዉ ናይ 

መወዳእታ ደልሃመት ዘመልክቱ መዓልታት፣ ብርሃን ኣይክህቡን ኢዮም።   

ሽዑ’ሲ፣ እቲ ሓቂ ጥራይ ኢዩ መድሕንኩም።  

የሱስኩም  

 

 



ሓደ ሰብ ንካልእ ሰብ ክፈርድ፣ ብዛዕባ ካልእ ሰብ ክፋእ ክዛረብ ወይ ድማ ብዛዕባ መንፈሳውነት ካልእ ነፍሲ ኣጸላሚ 

ነቐፌታ ክዘርእ ንዝኾነ ሰብ ስልጣን ኣይህብን ኢየ 

ሰንበት፣ ሕዳር 3, 2013 ሰዓት 19፣07 

ኣዚኺ ፍቕርቲ ጓለይ፣ መጥቃዕቲ ሰይጣን ንምምልላዩ’ሲ በቲ ክፉእ ንዝተለኽፋ ነፍሲታት ከመይ ዓይነት ጠባይ ከምዘርእያ 

ምዕዛብ ኢዩ። ፈጺመን ህድኣት ኣይክህልወንን ኢዩ። ኣብ ክንዲኡስ፣ ብኣዝዩ ብርቱዕ ዕረፍቲ ምስኣን፣ ጽያፋት ክጭድሩ፣ 

ክሕስዉን፣ ኣብ’ቶም ግዳያቶም ብቑጥዔ ክግዕሩን ኢዮም። ሰይጣንን ኣጋንንቱን ኣብ’ዚ ግዜ ኣብ ሕሱም ነድሪ ኢዮም ዘለዉ፣ 

ኣብ’ዘን እዋናት ኣብ መንገዶም ዝጎንፍዎም ንኹሉን ንዝኾነን ቃል እግዚኣብሄር ዝእውጁ ዘበሉ ድማ ኬጥቅዑዎም ኢዮም።            

እቶም ምስ ዲያብሎስ ዝምድና ብዘለዎም ከም ኩርዓት፣ ትዕቢት፣ ንናይ ገዛእ ርእሶም ዝንቡዕ ሰብኣዊ ብልሒ ዝተጋነነ ክብሪ 

ዝኣመሰሉ ባህርያት ዝተመልኡ ነፍሲታት፣ ነቶም ኣብ ምድሪ ዝተረፈ ሰራዊተይ ኬጥቅዑ ኣብ ቅድሚት ዝስርዑ ክኾኑ 

ኢዮም። ነፍሲ ወከፍ ስልቲ፣ ነፍሲ ወከፍ ግብሪ፣ ነፍሲ ወከፍ ብርቱዕ መጥቃዕቲ ቃላት፣ ብዓሚቑን ነባሪን ጽልኢ እቶም 

ዘጥቅዕዎም ነፍሲ ዝተቐምሜ ክኼውን ኢዩ። እቲ መጥቃዕቲታቶም ልክዕ ከም’ዚ ንስኻትኩም እቶም ግዳያቶም ኣብ 

ከብዲኹም ከምዝተረጋሕኩም ኢዩ ከም ዝስማዓኩም ዝገብር - እቲ ውሩይ መጥቃዕቲ ሰይጣን።         

ኣንጻርኩም፣ ፍቑራት ሰዓብተይ፣ ጸለመ፣ ናይ ሓሶት ክሲታትን፣ ጠቐነታትን ክትርእዩ እንከለኹም፣ እዚ ካባይ፣ ካብ 

የሱስኩም፣ ክመጽእ ከምዘይክእል ክትፈልጡ ኢኹም። ኣብ ቅድሚ የዒንቲ እግዚኣብሄር፣ ሓደ ሰብ ንካልእ ሰብ ክፈርድ፣ 

ብዛዕባ ካልእ ሰብ ክፋእ ክዛረብ ወይ ድማ ብዛዕባ መንፈሳውነት ካልእ ነፍሲ ኣጸላሚ ነቐፌታ ክዘርእ ንዝኾነ ሰብ ስልጣን 

ኣይህብን ኢየ። ኣነ፣ የሱስ ክርስቶስ፣ ጥራይ ኢየ ንሰብ ብሓጥያታቱ ክፈርዶ ዝኽእል። ማንም ካልእ እዚ ስልጣን 

ኣይተዋህቦን፣ ምኽንያቱ እዚ’ሲ ናተይ ጥራይ ስለዝኾነ። 

ብቅዱስ ስመይ ንካልእ ሰብ ክትፈርዱ እንከለኹም፣ ኣብ ልብኹም ጽልኢ መሊእኩም፣ ንስኻትኩም’ውን ከም 

ግብርታትኩም ብኣይ ክትፍረዱ ኢኹም። ካልእ ውላድ እግዚኣብሄር ክትሃስዩን ክፉኣት ኢዮም ክትብሉዎም እንከለኹም፣ 

ሽዑ ንስኹም ባዕልኹም እውን በዒንተይ ክፉኣት ተባሂልኩም ክትፍረዱ ኢኹም። ዓይኒ ንዓይኒ - እዚ መቕጻዕቲኹም 

ክኸዉን ኢዩ። ብስመይ ንኻልእ ነፍሲ ኬተጸልሙ እንከለኹም፣ ምኽንያት ኣለና ኢልኩም ትሓስቡ ትኾኑ፣ በዒንተይ ግን 

ጸላኢ ኢኹም። ሰብኣዊ ፍልጠቶም ብዛዕባ መንፈሳዊ ጉዳያት ብሉጻት ይገብረና ኢዩ ኢሎም ኣብ ቅድሜይ ንገዛእ ነብሶም 

ዜዕዝዙ፣ ሽዑ’ሲ ሓንቲ’ኳ ከምዘይኮኑ ክፈልጡ ኣለዎም። ንዓይ ክሒድኩምን እቲ ቅዱስ ቃለይ ካብ ኣፍ እቲ እከይ ኢዩ 

ዝመጽእ ኢልኩም ክትእውጁ እንከለኹም፣ ሽዑ’ሲ ጽሕፍቶኹም ባዕሉኹም ከቲምኩማ ኣለኹም፣ ገጸይ ድማ ፈጺምኩም 

ኣይክትርእዩ’ዎን ኢኹም። ምሕረት ትበሃል ናትኩም ክትከዉን ኣይትኽእልን ኢያ፣ ምኽንያቱ’ሲ ኣራኺስኩምኒ ኢኹም 

እሞ።          

ነቶም ዝጠልሙኒ መጠንቀቕታይ፣ እዚ ኢዩ። ምሳይ ተዋግኡ’ሞ ፈጺምኩም ኣይክትስዕሩን ኢኹም። ሓይለይ ኩሉ ዝካኣሎ 

ኢዩ። ማንም ሰብ ከቶ ኣይክስዕረንን ኢዩ። ኮይኑ ግን ብዙሓት ምሳይ ክወዳደሩ ክፍትኑ እንከለዉ፣ ንገዛእ ርእሶም ካባይ 



ከምዝበልጹ ክእውጁን ፍልጠቶም ካባይ ይዓቢ ኢዩ ክብሉ እንከለዉን ንልበይ ክሰብሩዎ ኢዮም። ርሓቑለይ፣ ኣቱም 

ምስጋና-ኣልቦ ሰብኡትን ኣንስቲን - ናይ ምርኻስ ሓጥያታትኩም’ሲ ፈጺሞም ኣይክርስዑን ኢዮም።     

የሱስ ክርስቶስ 

መድሓኒ ወዲ ሰብ  

 

 

 

 

 

 

 

 

 

 

 

 

 

 

 



ምስጋና-ኣልቦ ደቁ ዝያዳ ነቲ ኩሉ ዝካኣሎ ኪዳኑ ኣብዮም ክላዓሉ እንከለዉ፣ እቲ ቁጥዔ ኣቦይ ብዝያዳ ክውስኽ ኢዩ   

ሶኒ፣ ሕዳር 4፣ 2013 ሰዓት 16፣00 

ኣዚኺ ፍቕርቲ ጓለይ፣ ደቂ እግዚኣብሄር፣ ነቲ ኣብ ሞንጎ ፍቑር ኣቦይን እቲ እከይን ዝካየድ ዘሎ  ዓብዪ ውግእ ግዝፉ 

ክርድኡዎ ኣለዎም። ኣዚዮም ሒደት ካባኻትኩም ኢዮም ንብርትዔ’ዚ ድሮ ጀሚሩ ዘሎ ሓያል ውግእ ከቶ ክርድኡዎ 

ዝኽእሉ።  

ኣብ ሰማያት ዘለዉ መላእኽቲ ንጸላእቲ ኣቦይ ኣብ ምድሪ ንምድምሳስ ነቲ ናይ መወዳእታ ውግእ ጀሚሮሞ ኣለዉ። እቲ 

ውግእ ክጽዕጽዕ እንከሎ፣ ነፍሲታት ክውሕጥ ኢዩ፣ ኣብ ኩሉ። ብፍላይ፣ ነቶም ኣብ ደልሃመት ዘለዉን ንዓይ ብሓቂ 

ዘይፈልጡኒ ነፍሲታት፣ ኣንጻር እቶም ኣብ መጽሓፍ ህሉዋን ኣስማቶም ዝርከብ ክዋግኡ ኬስድዖም ኢዩ። እቶም ንዓይ 

ዘይፈልጡኒ፣ ብኣይ ዘይኣምኑ፣ ብኣቦይ ዘይኣምኑን ሰይጣን የለን ኢሎም ዝኣምኑን፣ እቶም ክልተ ሰራዊት ክርስቲያን ኣብ 

ምድሪ ክዋግኡ እንከለዉ ኣብ ወሰን ኮይኖም ክዕዘቡ ኢዮም። እዚኦም ክልተ ወገናት ኣብ ውሽጢ ቤተ ክርስቲያን ኢዮም 

ክህልዉ። ብክልቴኡ ወገን ዘለዉ ክርስቲያናት እቲ ዝዓበየ ግፍዒታት ክሳቐዩ ኢዮም፣ ከምኡ’ውን ንዓይ ክርሕርሑኒ መታን 

ክተባብዑ ናብ ኩሉ ኣንፈት ክውጠጡ ኢዮም።    

ንጹሃት ነፍሲታት በቲ ብጸላእቲ እግዚኣብሄር ዝርእይዎ ጽልኣት ክህሰዩ ኢዮም፣ ከምኡ’ውን ሰይጣን ንኽልቲኦም ወገናት ነቲ 

ብጽልኢ ዝተመልኤ መደባቱ ከም ጅሆ ክጥቀመሎም ኢዩ፣ እዚ ድማ ኣብ ምድሪ ሕሱም ጽምዋ ኬምጽእ ኢዩ። እቲ ጽምዋ 

ብሰንኪ ሓጥያታት ሰብን ንዓይ ብምጥላሞም ዝስዕብ ኢዩ። ንእግዚኣብሄር ኣቦይ ምንጻጎም ምስክሩ’ሲ ፣ መታን ኣብ’ቲ 

ሓጥያት ዝመልኦ ሂወቶም ቅቡላት ክገብሮም፣ ነቶም ብትእዛዙ ዝቖሙ ሕጊታት ክቕይሩ ክውስኑ እንከለዉ ኢዩ። እዚ 

ሕሱም መቕጻዕቲ ከም ዜስዕብ ፍለጡ።     

ምስጋና-ኣልቦ ደቁ ዝያዳ ነቲ ኩሉ ዝካኣሎ ኪዳኑ ኣብዮም ክላዓሉ እንከለዉ፣ እቲ ቁጥዔ ኣቦይ ብዝያዳ ክውስኽ ኢዩ። 

እቶም ንዳግማይ ምጽኣተይ ዝቕረቡ፣ ከም’ዚ ኣብ ቤት ማእሰርቲ ዓይነት ክሕጸሩ ኢዮም፣ ሽዑ ድማ ሓሶታት ክውሕጡ 

ክግደዱ ኢዮም። ነቶም ብሓይሊ ክጎስሙዎም ዝስግደዱ ኑፋቔታት ምቕባል እንተኣበዩ፣ ካብ ኣብያተ ክርስቲያኖም ክስጎጉ 

ኢዮም። ኣብ ቀረባ ድማ ቃለይ ክርሳዕ ኢዩ። ኩሉ እቲ ዘጠንቐቕኩኹም ነገር፣ ልክዕ ከም’ቲ ዝነገርኩኹም ክፍጸም ኢዩ። 

እቶም ነቲ ሓቂ ዕዉራት ዝኾኑ ብሓሶት ክነብሩ ይመርጹ፣ ምኽንያቱ ንሓሶታት ምቕባል ይቐልል፣ ንዕኦም ክቐርቡሎም 

እንከለዉ ኣዝዮም ሰሓብቲ ስለዝኾኑ።        

ምሳይ ዋላሓደ ርክብ ዘይብሎም ኑፋቔታት፣ ከም ኣካል ሓደ ሓድሽ ቅዋም ኣብ ቤተ ክርስቲያነይ ንምእመናን ክቐርቡ 

ኢዮም። ኩሎም ነዚ ክቕበሉ ጫውጫው ክብሉ ኢዮም፣ ምኽንያቱ ብዛዕባ እቶም ናብ’ታ ዓባይ ዕለት ዝመርሑ ግዜያት 

ብዝምልከት፣ ንዝተዋህቦም መጠንቐቕታ፣ ነቒሖም ኣይጸንሑን። ሕጂ ነዛ ዕለት ክትቅረቡ ኣለኩም። ብብዙሓት መንገዲታት 

ከም ዝኾኖ፣ ኣብ ውሽጢ ምድራዊት ቤተ ክርስቲያነይ፣ መለኮትነተይ ክብዳህ እንከሎ፣ ክትርሕቁ ኣለኩም። ምስ ጸላእተይ 



እንተገጢምኩም ኣይክትስዕሩን ኢኹም። ዕሽሽ በሉዎም። ንነፍሲታቶም ጸልይሎም፣ ንናትኩም ድማ ቀርቡዋ፣ ምኽንያቱ 

ኣብ ቀረባስ ኩሉ ኬብቅዕ ኢዩ።    

የሱስኩም  

 

 

 

 

 

 

 

 

 

 

 

 

 

 

 

 



ብርሃን እግዚኣብሄር ኣብ ልዕሌኹም ኬጽሒ ኢዩ፣ ንበይንኹም ከምዝኾንኩም ከምዘይስማዓኩም’ሲ መብጽዓ እኣትወልኩም 

ሰሉስ፣ ሕዳር 5፣ 2013 ሰዓት 11፣00  

ኣዚኺ ፍቕርቲ ጓለይ፣ እግዚኣብሄር፣ ንኩሎም ደቁ ድሕነት ከምዝመጾም ንምርግጋጽ፣ ድሮ ነቶም ናይ መወዳእታ ምድላዋት 

ጀሚሩ ኣሎ። ብዙሓት ካባኻትኩም እቲ ዳግማይ ምጽኣት ብልክዕ እንታይ ማለት ምዃኑ ዘንጊዕኩም ኣለኹም፣ ስለ’ዚ 

ንነብስታትኩም ኣይተዳልዉዋን ኢኹም። ብዙሓት ካባኻትኩም ንነዊሕ ግዜ ኣይክኸዉንን ኢዩ ኢልኩም ኢኹም ትኣምኑ። 

ስለ’ዚ እቶም ብሓቂ ዝተዳለዉ ጥራይ ኢዮም፣ ንዓይ፣ ንመርዓዊኦም፣  ለቢሶምን ከም’ቲ ዝግባእ ኣብ ቅድመይ ክቐርቡን 

ሰላም ክብሉኒ ዝቕረቡ። ካልኦት ክድቅሱን፣ ከይተቐረቡ ክጸንሑን፣ ክደናገሩን ኢዮም። ገለ ድማ ኣነ ክሳብ ኣብ ነፍሲ ወከፍ 

ክፋል ዓለም ዝርኤ፣ ብኣይ ኣይክኣምኑን ኢዮም። ገለ ድማ ብሰንበድ ክሞቱ ኢዮም፣ ዝበዝሑ ግን ብሓጎስን ምድናቕን 

ክምልኡ ኢዮም። እቶም ንነብሶም ክትታለል ዜፍቀዱ ከውሊ ካባይ እንተለሚኖም፣ ክሕደገሎም ኢዩ። ዜሕዝን ግን፣ 

ብዙሓት ንዓብዪ ምሕረተይ ክነጽጉ ኢዮም፣ ምኽንያቱ ልብታቶም ናብ ደንጎላ ተቐይሩ ክጽንሕ ኢዩ’ሞ፣ ዋላ ሓደ 

ኣይክኸፍቶምን ኢዩ።              

እዚ ኣብ ቅድሜኹም ዘሎ ግዜ ብዓበይቲ ራኢታት ዝተመልኤን ፍሉያት ጸጋታት ኣብ ልዕሌኹም ዝፈሰሉን ክኼውን ኢዩ። 

ነዚ ዝገብረሉ ምኽንያት ንነፍሲኹም ንዓለማዊ ስሕበታት ከይትሸጡዋ መታን ዝያዳ ጽኑዓት ንኽገብረኩም ኢዩ። 

ንነፍሲታትኩም ክዛረበን እንከለኹ’ሲ፣ ብዙሓት ካባኻትኩም ናባይ እንዳቀረብኩም ክትከዱ ኢኹም፣ ኣብ ማእከል እቲ 

ዜርዕድ ዓብዪ ክሕደተ-እምነት ሰላም ክስማዓኩም ኢዩ። ነዚ ሽብር ክትርእዩ እንከለኹም፣ ንኽትጻወሩዎን ንካልኦት 

ክትረድኡን ብዝሓሸ ድሉዋት ክትኮኑ ኢኹም።     

ብርሃን እግዚኣብሄር ኣብ ልዕሌኹም ኬጽሒ ኢዩ፣ ንበይንኹም ከምዝኾንኩም ከምዘይስማዓኩም’ሲ መብጽዓ 

እኣትወልኩም፣ ዋላ በቶም ዝሓሸ ዘይፈልጡ እንተተነጸግኩም። ኣብ ምድሪ ኣብ ዝተመላለስኩሉ እቶም ፈሪሳዊያን ንብዙሓት 

ካባይ መሊሶሞም። ሕጂ’ውን ከምኡ ክኼውን ኢዩ። ብዙሓት ካባኻትኩም፣ ኣብ’ዚ እዋን’ዚ ካብ ሰማያት ንዝመጽእ 

ጻውዒተይ ጥራይ ዘይኮነ ንኣስተምህሮታተይ እውን ክትነጽጉ ክትተባብዑ ኢኹም። ኣስተምህሮታተይ’ሲ ፈጺሞም ክቕየሩ 

ኣይክእሉን ኢዮም፣ ምኽንያቱ ንሳቶም እቶም ሓቂ ኢዮም፣ እቲ ሓቂ ጥራይ ኢዩ ድማ ኬድሕነኩም ዝኽእል።   

የሱስኩም 

 

 

 



ኩሉ እቲ ብሕጂ እትርእይዎ ዓቢ ሃንደበታዊ ለውጢ ምስክር ሓቅነት እቲ ንፍቑረይ ዮሃንስ ኣብ ራእይ ዝተዋህቦ ትንቢታት 

ክኸዉን ኢዩ 

ሓሙስ፣ ሕዳር 7፣ 2013 ሰዓት 18፣35      

ኣዚኺ ፍቕርቲ ጓለይ፣ እቲ ናይ’ቲ ሓድሽ ጅማረ ግዜኡ ቀሪቡ ኣሎ። እቲ ዓብዪ ጸበባ ምህላዉ ክቕጽል እንከሎ፣ ብዙሓት 

ፍጻመታት ክፍጸሙ ኢዮም።        

እቶም ኣብ ውሽጢ ቤተ ክርስቲያነይ ዘለዉ ጸላእተይ፣ ብዘይ ዝኾነ ናይ ሕንከት ስምዒት፣ ሓንቲ ንኩሎም ሓጥኣንን 

ሃይማኖታትን እትቕበል ሓዳስ ናይ ሓንቲ ዓለም ምድራዊት ቤተ ክርስቲያን፣ ብእግዚኣብሄር ቅብልቲ ኢያ ክብሉ ኢዮም። 

እቶም ኣብ ውሽጢ ቤተ ክርስቲያነይ ዘለዉ ነታ ምድራዊት ዓለም መርሓባ ኣብ ዝብሉሉስ፣ ድሕሬኡስ ነቲ ሓቂ 

ኣይክትስዕቦን ኢያ። እሙናት ሰዓብተይ ክትኮኑ እንከለኹም’ሲ፣ እቲ እምነትኩም ኣብ ግብርኹምን ስርሓትኩምን ክርኣይ 

ኢዩ። ናተይ ክትኮኑ እንከለኹም፣ ንቃል እግዚኣብሄር ሓቀኛታት ኴንኩም ክትጸንሑ ኢኹም። ቃለይ ክትሕልዉ 

እንከለኹም፣ ንኩሉ እቲ ዝማሃርኩኹም ዘበለ ምእዙዛት ክትኮኑ ኢኹም። ናተይ እንተዘይኴንኩም፣ ንኣሕዋትኩምን 

ኣሓትኩምን ክትረግሙ ኢኹም። ናተይ እንተዘይኴንኩም፣ ነቶም ካባይ ዝኾኑ ክትጸልእዎም ኢኹም። ከይሰራሕኩምሉ 

ዘልኣለማዊ ሂወት ክህልወና ኢዩ ኢልኩም ክትኣምኑ እንከለኹም፣ ሽዑ’ሲ ኣዚኹም ተጋጊኹም ኣለኹም።        

ሓጥያት ተፈጥሮኣዊ ኢዩ’ሞ ፍትሓዊን ርትዓዊን ኣምላኽ ጥራይ ኢዩ ንነፍሲ ወከፍ ሓጥያት ይቕረ ዝብል እንተኢልኩም፣ 

እዚ ሓቂ ኢዩ። እንተኾነ ግን ዘልኣለማዊ ሂወት ባህርያዊ መሰልኩም ምዃኑ ትኣምኑ እንተዄንኩምን መጀመርያ ምንሳሕ 

ከምዘየድልየኩም ትኣምኑ እንተዄንኩምን፣ ሽዑ ነቲ ሓቂ ትኽሕዱዎ ኣለኹም። ንነፍሲ ወከፍኩም ኤፍቅረኩም ኢየ። 

ንዝኾነ ካብ ደቂ እግዚኣብሄር ጨካን፣ ዘይርህሩህ፣ ርጉም፣ ዓመጸኛ፣ ወይ ሃሳዪ ኣይክኸዉንን ኢየ። ኮይኑ ግን፣ ንሕማቕ 

ተግባሮም ሓቀኛ ጣዕሳ እንተዘየርእዮም’ሲ፣ ማዓጹ መንግስተይ ንዝኾነ ሓጥእ ኣይክኸፍትን ኢየ። ኣነ ናብ መንገዲ ድሕነት 

ክመርሓኩም እንከለኹ፣ ነፍሲ ወከፍ ማዕጾ ክኸፍቶ ኢየ፣ መታን ኣብ’ታ መወዳእታ መዓልቲ መርሓባ ክብለኩም። ብዙሓት 

መዓጹ ሕጂ ይኽፈታ ኣለዋ፣ ግን ውሑዳት ኢዮም ዝኣትውወን ዘለዉ። ነቲ ኣብ ቅዱሳት ወንጌላተይ ዝተዋህበኩም ቃላተይ 

ክሳብ ዘይትኣዘዝኩም፣ ዋላ ሓደ ካባኻትኩም ናብ መንግስተይ ኣይክትኣትዉን ኢኹም። እምነትኩም ንጹህ ክኸዉን ኣለዎ። 

ንሓድሕድኩም ዘለኩም ፍቕሪ ሓቀኛ ክኸዉን ኣለዎ፣ ከምኡ’ውን ንቃለይ ዘለኩም ተማእዛዝነት ህያብ ዘልኣለማዊ ሂወት 

ኬኽስበኩም ኢዩ።                     

ብዙሓት ንነብሶም ክርስቲያናት ኢሎም ዝጽውዑ ንቤተ ክርስቲያነይ እሙናት ኣይኮኑን። ብቅዱስ ቁርባን ክትቅበሉኒ 

እንከለኹም’ሲ፣ ነፍሲታትኩም ኣብ ደልሃመት ኮይነን ኢዩ። ንኣስተምህሮታተይ ዕሽሽ ትብሉን ብናትኩም ኣዒንቲ ኣገደስቲ 

ኣይኮኑን ኢልኩም ንእትኣምኑሎም  ሓጥያታት ቅቡላት ትገብርዎም። ብኽፍእቲ መልሓስ ብዛዕባ ካልኦት ሓሶታት ተባዝሑ፣ 

ብቅዱስ ስመይ ድማ ንብዙሓት ትኹንኑ። እቲ ሓቂ ኣብ ቅዱሳት ወንጌላት ተዋሂብኩም ኔሩ፣ እንተኾነ እቲ ዝምህሩኹም 

ኣይትትግብርዎን ኢኹም። ንዓኹም ዘለኒ ፍቕሪ ማለት’ሲ፣ ብዙሓት ካባኻትኩም እቲ ብናይ መስቀል ሞተይ ንዓለም 



ዝሃብኩዋ ድሕነት ኣይክትረኽቡዎን ኩኑ እምበር፣ ኣብ ቅድሜኹም መጺኤ ንህያበይ ትቕበሉዎ’ዶ ኣይትቕበሉዎን ኣብ 

ምውሳን ክሕግዘኩም ክመጽእ እንከለኹ፣ ሕጂ’ውን ንኩሉኹም ኣብ እዋን መለኮታዊ ምሕረተይ ነቲ ሓቂ ንኽትርእዩ ዕድል 

ክህበኩም ኢየ።    

ኩሉ እቲ ብሕጂ እትርእይዎ ዓቢ ሃንደበታዊ ለውጢ ምስክር ሓቅነት እቲ ንፍቑረይ ዮሃንስ ኣብ ራእይ ዝተዋህቦ ትንቢታት 

ክኸዉን ኢዩ። ቤተ ክርስቲያን ምስ ምድራዊት ዓለም ክትሓብር ክትርእዩዋ እንከለኹም፣ ተልእኾይ ነፍሲታት ካብ ሙሉእ 

ዓለም ዝእክበሉ ግዜ ከም ዝመጽኤ ክትፈልጡ ኢኹም።  

የሱስኩም 

 


